
Мемлекет 
басшысы Қасым-
Жомарт Тоқаев 
Парламент 
Сенатының Төрағасы 
Мәулен Әшімбаевты 
қабылдады.

Президент Сенат Спи
керімен Парламенттің жаңа 
сессиясының ашылуына 
дайындық мәселелерін тал
қылады. Сондайақ Прези
дентке Жоғарғы Палатаның 
өткен сессиядағы заң шығару 
қызметінің негізгі қоры
тындылары туралы ақпарат 
берілді.

Сенат Төрағасының ай
туынша, депутаттық кор
пус саяси реформалардың 
жиынтығын заң тұрғысынан 
толық қамтамасыз етті. 
Халық денсаулығы, педагог 
мәртебесі, ардагерлер тура
лы маңызды заңдар және 
пандемия кезінде азаматтар 
мен бизнесті қолдауға бағыт
талған түзетулер жанжақты 
пысықталып, қабылданды. 
Алдағы сессия барысында 
Сенат қызметі Қазақстанды 
дағдарыстан кейінгі кезеңде 
дамыту стратегиясын іске 
асыруға бағытталады.

Мәулен Әшімбаев 
ҚасымЖомарт Тоқаевқа 
өт кен Сенат депутаттарын 
сайлаудың қорытындылары, 
сенаторлардың өңірлерге 
сапары және ағымдағы қыз
меті туралы мәлімет берді.

Мемлекет басшысы 
эконо микалық өсімді қайта 
қалпына келтіруге және 
халықтың тұрмыс сапасын 
көтеруге бағытталған баста
маларды заң тұрғысынан 
сапалы және жедел іске 
асыру қажет екенін айтты.

Президент Сенаттың 
рөлі әрбір заңнаманы 
жіті пысықтау, сондайақ 
заңдарды қабылдау ке зін
де мемлекеттің басты ұста
нымдарын және жалпы 
ұлттық мүдделерді қолдау 
екенін атап өтті.

ҚасымЖомарт Тоқаев 
сыбайлас жемқорлықты 
жою және тұрғындардың 
мем    ле  кеттік аппаратқа 
деген сенімін арттыруға 
ба  ғыт талған жаңа бас та
маларды заңмен бекіту дің 
маңыздылығына назар ау
дарды.

Апат салдарынан 4 мыңға жуық 
халық зардап шегіп, 500ден астам 
баспана толығымен бұзылып, қайта 
салынды. Жеңіс, Жаңатұрмыс, Достық 
елді мекендерінің тұрғындары үшін 
Мырзакент кентінде жаңа ықшам аудан 
бой көтерді, әрбір отбасы мүшесіне 
100 мың теңгеден берілді. Өргебас, 
Фирдауси ауылдарын қайта қалпына 
келтіру жұмыстарының қарқыны жақсы. 
Айта кетерлігі, аталған ауылдардағы 
апаттан баспаналары бүлініпқираған 
тұрғындарға 17 миллион теңгеден 
беріліп жатыр.

– Жаңа шағын аудан салынып 
жатыр. Зардап шеккен бірдебір адам 
далада қалған жоқ. Әрбір тұрғынның 
жағдайын ескердік. Жаңа баспанаға 
көшем деген адамдар осында қоныс 
аударады. Көп ұзамай барлығы өз 
үйлеріне оралатын болады. Ауқымды 
жұмыс атқарылып жатыр. «Жұмыла 
көтерген жүк жеңіл» деген. Кәсіпкерлер, 
құрылысшылар, дәрігерлер, қарапайым 
азаматтар, көптеген еріктілер белсенді 
жұмыс істеді. Барлығына шынайы 
ризашылығымды білдіремін, – деді 
Мемлекет басшысы.

Қазақстан Президенті аудандағы 

ахуалды тікелей өзі қадағалап 
отырғанын жеткізді.

ҚасымЖомарт Тоқаев былтыр 
жарылыс болған Арыс қаласындағы 
№44859 әскери бөліміне барып, оның 
бүгінгі жағдайымен танысты. Қорғаныс 
министрі Нұрлан Ермекбаев өткен 
жылғы жарылыстан кейін қоймада 
атқарылып жатқан тиісті шараларды 
баяндады. 

– Қорғаныс министрі жаңа маған оқ
дәрілердің қауіпсіз қоймаларда сақталып 
жатқанын және адамдарға қауіп 
тудырмайтынын баяндады. Дегенмен, 
біз ендігі жерде мұндай жарылыстың 
болуына ешқашан жол бермеуіміз 
керек. Бұл мәселе өте маңызды және 
менің тікелей бақылауымда болады, – 
деді Президент.

Былтырғы жарылыстан кейін Арыс 
қаласы толықтай қайта жаңарды. 
Әскери қызметшілер 450 мыңнан 
астам оқдәрі мен жарылғыш затты 
залалсыздандырды. Қоймадағы оқ
дәрілерді көшіруге дайындықтың негізгі 
жұмыстары аяқталды.

ҚасымЖомарт Тоқаев Арыс қаласын 
қайта қалпына келтіру жұмыстарымен  
танысты. 

Былтырғы Арыс қаласында болған 
жарылыстан бүлінген нысандардың бірі 
теміржол бекетінің ғимараты болатын. 
Президент Түркістан облысына сапары 
барысында «Арыс1» теміржол вок
залының қазіргі ахуалымен, Арыс қа
ласын қайта қалпына келтіру жұмыс
тары мен танысып, тұрғындармен 
кез десті.

– Баршаңыз көріп отырсыздар, 
қазіргі пандемия ахуалы ешкімге 
оңай тиіп жатқан жоқ. Көптеген елдер 
зардап шекті. Сондықтан біз де қатаң 
шаралар қабылдауға мәжбүр болдық. 
Қазір жағдай біртіндеп тұрақталып келе 
жатыр. Бұл – ең алдымен, дәрігерлердің 
еңбегі. Шұғыл шаралардың нәтижесі. 
Дегенмен, әлі де сақтық шараларын 
ұстануымыз керек. Босаңсуға болмайды. 
Біз Арысты қалай бірігіп қалпына 
келтірсек, бұл дертті де солай бірлесіп 
жеңеміз, – деді ҚасымЖомарт Тоқаев.

Түркістанға сапары барысында 
мемлекет басшысы Қожа Ахмет Ясауи 
кесенесіне, «Сапар орталығына» барды. 
Сондайақ, Қазақстан Президенті 
Түркістан қаласының әлеуметтікэко
номикалық дамуымен танысты. 

Мемлекет басшысы Алматы, 
Ақмола және Қарағанды облыстарының 
қолдауымен салынған, жалпы аумағы 32 
гектар жерді қамтитын «Жібек жолы» 
саябағын көрді. Қазақстан Президентіне 
Түркістан халықаралық әуежайының 
құрылысы және өңірдің дамуы туралы 
ақпарат берілді.

Мемлекет басшысы 
Түркістан облысында болды

Sb
Сара АДАЙБАЕВА,
«Сыр бойы»

Мақпалкөл ауылындағы «Ер  Әлі» шаруа 
қожалығы да егін жинау кезеңіне әзір. Жылда молынан 
өнім жинайтын шаруашылық биыл да үлкен межеден 
дәмелі. Батырхан Мекебаев – жас механизатор. 
Техниканың тілін жетік меңгерген. Комбайн айдайды.

Қолынан талай шаруа келетін Батырхан осыдан 
біршама уақыт бұрын Италия елінен келген маман
дардан дәріс алып, білімін жетілдірді. Онда заманауи 
құрылғыларды пайдалануды үйренді.  Осылай 
шетелден әкелген жаңа техникаларды да тез меңгерді. 
Соның бірі – лазерлік құрылғы. Бұл техника жерді теп
тегіс етіп шығады. Әсіресе, егін егу, жинап болғаннан 
кейінгі дайындық жұмыстарын мүлтіксіз атқарады.

– Егін жинауды бір аптадан соң бастаймыз. 
Қазір шаруашылықтағы соңғы дайындық жұмыстар 
пысықталуда. Техника толық жөндеуден өтті. Ауа 
райы қарасып тұрса, бәрі де ойдағыдай болмақ. Бұрын 
ескі техниканы жөндеп шаршайтынбыз. Қазір жаңа 
техника келді, – дейді ол. 

Батырхан базбіреулер секілді қалаға қарманған 
жоқ. Несібесін ауылдан тауып жүр.

–  Оңай жерде нан жоқ. Жаз бойы егін алқабында 
жүреміз. Тынымсыз еңбектің арқасында өнімді 
молынан аламыз. Бір түйір дән далада қалмайды.  
Мұнда қызметкерлер үшін жағдай жасалған. 
Айлығымыз уақытылы, – дейді жас механизатор. 

Батырхан – ауданның «Үздік механизаторы». Ел 
несібесін еселеуге жасаған әрбір еңбегі мұнан былай 
да бағаланады деп білеміз.

Ел нышандарына 
құрмет
еселенуі тиіс

Облыс әкімі жанындағы 
Мемлекеттік рәміздер 
жөніндегі облыстық 
комиссияның онлайн 
отырысы өтті. Жиынға 
облыс әкімі, комиссия 
төрайымы Гүлшара 
Әбдіқалықова жетекшілік 
жасады. 

Мемлекеттік рәміздер – елдің 
өзіндік өмір салтын, болмысбітім 
ерекшелігін, өзгелермен байланыс 
орнату мұратын білдіретін айрықша 
белгі. Осы орайда тәуелсіздік 
тұмарындай болған қасиетті 
рәміздерді қадірлеп, қастерлеу – 
әрбір қазақстандықтың парызы. 

– Елбасы Нұрсұлтан Әбішұлы 
Назарбаев: «Мемлекеттік рәміздер 
– халқымыздың рухын, ұлттық 
санасын, қаһармандығы мен дана
лығын, болашаққа деген үмітін, 
армантілегін жеткізетін ерекше 
құнды белгілер», – деген болатын. 
Сондықтан әрбір азамат оларды 
құрметтеуді азаматтық парызы 
санауы тиіс, – деді аймақ басшысы. 

Комиссия отырысында облыстық 
ішкі саясат басқармасының 
басшысы Мира Қазбекова облыстық 
инспекциялық топтың тексеру 
қорытындысын жария етті. 

– Тексеру мамыр, маусым 
айларында жүргізілді. Нәтижесінде 
жергілікті атқарушы органдар 
мен оларға қарасты мекемелерде 
Мем лекеттік Елтаңбаның латын 
графикасындағы «QAZAQSTAN» 
жазуымен толық ауыстырылғаны 
анықталды. Алайда, жергілікті 
мем лекеттік мекемелерде конс
титуциялық заң талаптары әлі ақсап 
тұр, – деді ол.

Мемлекет басшысы Қасым-Жомарт Тоқаевтың Түркістан 
облысына сапары «Сардоба» су қоймасындағы апаттан зардап 
шеккен тұрғындар үшін Мырзакент кентінде салынып жатқан 
жаңа ықшам ауданның құрылысымен танысудан басталды.

«Үздік механизатор»
Қазір диқандар үшін маңызды кезең. 

Алдағы міндет – піскен өнімді шашпай-  
төкпей жинап алу. Осы орайда шаруа-
шылықтар қызу жұмысқа кірісті. Алқап 
басында техника сақадай сай тұр. Ала жаз-
дай төккен тердің ақталар сәті жақын. 

Толғандырар тақырып

Қымыз – қырық ауруға ем
немесе саумал іздеп сабылған жұрттың 
сұранысын қалай өтейміз?

Кешегі індет кезінде басқа облысты 
қайдам, қызылордалықтың көбі саумал 
мен қымыз іздеп кетті. Жұрттың бәрі 
«ақшаның бәрі осында екен» деп гуілдесті. 
Ілешала құлынды биенің бағасы өсіп, 
әйтеуір, өз үйінен қымыз сатушылардың 
қатары лезде артқаны бар. Қымыз 
қымбаттады. Қымбатын қайдам, оның аяғы 
таптырмай кетті ғой. Осындайда әттеңай 
дестік. Неге? Облыста қымыз өндіретін 
цех болып, қауырсын ыдыста қаптап 
тұрса, дүкенге соққан қаймана қазақтың 
қолы жетсе ғой деп армандағанымыз рас.

Елде үйір-үйір жылқысы бар туысым екі-
үш бие сауып отырған шеткі ауылдастан 
саумал сатып ішеді. Қорасынан көктемде 
қырық бұзау өрген жамағайынның үйіндегі 
жеңгей қағаз қораптағы сүтті шайға қатып 
отыр. Барды ұқсатуға не кедергі?! Әсілі, 
адамда қызығушылық болмаса, істеген 
істің бәрі құр ма деп те қаласың. Төмендегі 
мақала осы ойдың жетегінен сүйретіле 
шығып, ақыр соңы қаламды ұзағырақ 
сілтеуге себеп болып еді.

Айтматовты
таңырқатқан азамат

“Лидер”
қандай сорт?

“Оқуға түстім, 
мінекей!” 

Мейрамгүл 
ДАУЫЛБАЕВА,
«Сыр бойы»

Sb

ПРАЙМЕРИЗГЕ 
ҚЫЗЫҒУШЫЛЫҚ 
ЖОҒАРЫ

Өңірлік 
коммуникациялар 
орталығында «Nur Otan» 
партиясы облыстық 
филиалы төрағасының 
бірінші орынбасары 
Ләйлә Төрешованың 
қатысуымен ішкі 
партиялық іріктеу – 
праймериздің 
басталуына орай 
брифинг өтті. 

17 тамыздан бастау алған 
партияішілік іріктеудің негізгі 
мақсаты – Қазақстан Респуб
ликасы Парламенті Мәжілісіндегі 
және барлық деңгейдегі мәсли
хаттардағы тиімді депутаттық 
корпусты одан әрі қалыптастыру 
үшін бәсекелі және айқын негізде 
мықты көшбасшыларды анықтау.

– Бұл шара пандемия кезеңімен 
сәйкес келгендіктен партияішілік 
іріктеуге арналған шаралардың 
басым бөлігі онлайн форматта 
өткізіледі. Бүгінде оған дайындық 
жұмыстары жүргізілуде. Мәселен,  
праймериз барысында дауыс 
беруге қатысатын облыстағы 
43797 партия мүшелерінің орта
лық  тандырылған дерекқор ба
засы жаңартылды. Оған қоса 
праймериз өткізудің облыс
тық, аудандық әрі қалалық дең
гейлердегі алгоритмдік және 
ме диа жоспарлары бекітілді. 
Қазіргі таңда облыс бойынша 
1 облыстық, 8 аудандық және 
қалалық ұйымдастыру коми
теттері құрылып, 133 учаскелік 
есеп комиссияларының құ рам 
дары бекітілді. Ұйым дас тыру 
ко ми тет терінің құ рамы өңірде 
беделді, партия фи лиалдары 
Саяси кеңестері мен Бюро ла 
ры мүшелерінен және бас тауыш 
партия ұйымдарының же тек
шілерінен, партия белсен ділерінен 
жасақталды, – деді Л.Бегалықызы.

Айта кету керек,  аталған шара 
133 дауыс беру орындарының 103
де онлайн форматта өтетін болса, 
30 орында интернет желісінің әлсіз 
болуына байланысты  дәстүрлі 
бюллетень арқылы өткізілетін  
болады. Сондайақ, оны өткізу 5 
кезеңнен тұрады. Бірінші кезеңде 
үміткерлерді  ұсынып, тіркейтін 
болса, екінші кезеңде оларды 
үгітке даярлайды. Мұнан соң  үгіт 
жұмыстарын жүргізу басталады. 
Бұл уақытта үміткерлерге үгіт 
материалдарын жапсыруға және 
баннерлер орнатуға ережемен 
тыйым салынған. Сонымен бірге 
осы кезеңде жария дебаттар өтсе, 
оған барлық кандидаттар қа
тысуға міндеттелген. Төртінші 
кезеңде  дауыс беріліп, соңында  
тізімдер дайындалады. Партия 
мү шелері болып табылатын кан
дидаттарды бастауыш партия 
ұйымдары ұсынады. Ал партияда 
жоқ азаматтар өзінөзі ұсынулары 
арқылы тіркеледі. Бірақ өзінөзі 
ұсынушылар тіркелу мерзімінде 
партияға кірулері тиіс. Ескеретін 
жай кандидаттарды тіркеу тек 
қана қалалық және аудандық 
филиалдар арқылы жүргізіледі. 

– Дауыс беру процесі фото 
және бейнежазбаға жазылады 
және оған үміткерлердің байқау
шылары қатыса алады. Бұған 
дейін мұндай шара пилоттық жоба 
ретінде Сырдария ауданында 
өткен болатын. Ол бізге үлкен 
тәжірибе болды.  Ең бастысы 
аймақтағы азаматтардың прай
мериз өту барысына қызы
ғу шылығы жоғары. Бұл өңір 
халқының саяси мәселеге бей жай 
қарамайтындығын аңғар тып отыр. 
Үміткерлерді ұсыну мен тіркеу 
мерзімінің аяқталуына бір апта 
уақыт қалды. Әлі де үміткерлер 
саны көбейіп, белсенділік артады 
деп ойлаймын, – деді  «Nur Otan» 
партиясы облыстық филиалы 
төрағасының бірінші орынбасары 
Ләйлә Төрешова.

Жалпы бүгінгі күні пар тия
ішілік іріктеуге қатысуға облыс 
бойынша 226 үміткер құжат 
тапсырып, олар дың 141і кандидат 
ретінде тіркелген. Бастауыш 
партия ұйымдары арқылы 92 
азамат ұсынылса, 134 кандидат  
өзінөзі ұсынғандар.

Құжат тапсырған 226 аза
маттың 56сы әйел, оның ішінде 
5уі көпбалалы ана. 40 кандидат – 
35 жасқа дейінгі жастар.

Онда облыс бойынша экология 
департаментінің бас шысы Марат 
Құрманбаев пен Қызылорда облы
сының төтенше жағдайлар депар та
ментінің басшысы Бағдат Данилов 
сыбайлас жем қор лыққа қарсы іс
қимыл бағы тында биылғы жылдың 7 
ай қорытындысын баяндады.

Отырыста сыбайлас жем қор
лық тәуекелдерін азайту, лауа
зымды қызметкерлердің қызметтiк 
өкiлеттiктерiн асыра пайдалану, 
кәсіпкерлік субъектілерге артық
шылықтар көрсетуге жол бермеу 
қажеттілігі айтылды.

– Мемлекет басшысының төр
ағалығымен сыбайлас жемқорлыққа 
қарсы ісқимыл мәселелері бойынша 
арнайы кеңес өткізілді. Президент 
жемқорлықты жою бойынша нақты 
міндеттерді белгіледі. Осыған сәйкес 
барлық мем лекеттік орган басшылары 
бұл бағыттағы жұмыстарды жан дан

дырып, белсенділік танытуы қажет. 
Қызметімізде, қоғамда жемқорлыққа 
мүлдем төзбеушілік қағидатын 
қалыптастыруымыз қажет, – деді 
аймақ басшысы. 

Облыс әкімі сала бас шыларының 
баяндамларынан кейін сыбайлас 
жем қорлық сипатындағы теріс 
ісәре  кеттердің алдын алу мақ
сатында қызметкерлермен жеке леген 
профилактикалық жұмыстар жүр
гізуді, жем қор лық тәуекелдеріне ішкі 
талдау жасауды басым ба ғыт  тарды 
айқындауды тап сырды. Сондайақ, 
жаңадан та ғайындалған, тәжірибесі 
жет кілік сіз қызметшілердің білік тілік 
дең гейлерін арт тыру шараларын қа
былдау қызметтен тыс жеке тұл ға 
лармен, кәсіпкерлік субъек тілері мен 
ретсіз қарымқаты настарын бол дыр
мауға бағыт талған қосымша шара лар 
ұйымдастыруды қаперге салды. 

Отырыста сыбайлас жем   қор

лықтың алдын алу ба ғы тында 
арнайы мони тор ингтік топтың 7 ай 
нәти  жесіндегі қорытындысы тың
далып, аталған топ төрайымы Ляззат 
Бақтыбаева баяндама жасады. 

Сыбайлас жемқорлық тәуе
кел дерін төмендету бағы тында 
мониторингтік топ өкілдері 14 ұсыным 
енгізген. Оның қазір 7і орындалып, 
қалғаны орындалу үстінде. Сонымен 
бірге мониторингтік топ бірқатар 
бағыттарға жұмысшы топтармен бірге 
зерделенген жұмыстарды таразылап, 
ұсыныстарды ортаға салды.

Облыс әкімі көзделген мәселелерді 
тыңдай келе Қызылорда қаласы 

мен аудан әкімдеріне қалалық және 
аудандық әкімдік жанындағы арнайы 
мониторингтік топ тардың жұмысын 
үйлестіріп, сыбайлас жемқорлыққа 
қар сы бағыттағы шараларды 
күшейтуді тапсырды. Сонымен 
бірге арнайы мониторингтік топпен 
атқарылған жұмыстар департаменттің 
ресми ин тер нетресурсында, әлеу мет
тік желіде кеңінен ақ парат тандыруды 
және  сы байлас жемқорлыққа қарсы 
жүргізілетін сыртқы талдау нәти
жесінде көзделген ұсы ныстар мемле
кет тік орган дар мен орындалып, 
арнайы мони торингтік топқа жол
дануын бақылауды міндеттеді.

Сыбайлас жемқорлыққа қарсы 
мәселелер қаралды

Облыс әкімі Гүлшара Әбдіқалықованың төрағалығымен 
сыбайлас жемқорлыққа қарсы іс-қимыл мәселелері жөніндегі 
кезекті комиссия отырысы өткізілді.

«Аймағымызда 17 647 медицина 
маманы жұмыс жасайды. Биылғы жыл 
бәріміз үшін, оның ішінде медицина 
саласына сын болуда. Коронавирус 
инфекциясымен ауырғандардың 93 
пайызы сіздердің арқаларыңызда 
аманесен отбасымен қауышты. Осы 

ретте сіздерге індетпен күрестегі еселі 
еңбектеріңіз үшін үлкен алғысымды 
білдіремін. Мем лекет басшысының 
Жарлығы бойынша Мемлекеттік 
наградамен 23 әріптестеріміз 
марапатталды. Өкі нішке орай, 
олардың 8нің марапатын отбасына 

беруге мәжбүр болдық. Олардың 
еңбегі ешқашан ұмытылмайды», – 
деді облыс әкімі.

«COVID19» инфекциясына 
қарсы күрес шараларына тартылған, 
жұқтырған және қайтыс болған 
медицина қызметкерлерін қаржылық 
қолдау мақсатында үстемеақы мен 
жәрдемақы төленуде. Наурыз, сәуір, 
мамыр, маусым айларына барлығы 1 
млрд 117,6 млн теңге, ал, шілде айына 
барлығы 3394 қызметкерге 943,4 млн 

теңге үстемеақы берілді.
Дүниежүзілік денсаулық сақтау 

ұйымының болжамы бойынша күз 
мезгілінде пандемияның келесі кезеңі 
күтіледі деп жоспарлануда. 

Президент тапсырмасына сәй
кес пандемияның күзгі легіне 
жанжақты дайындық жұмыстары 
жүргізілуде. Аурухана, емхана және 
дәріханаларда бір ай және екі айлық 
дәрідәрмек қорлары жасақталуда. 
Жеке қорғаныш құралдары мен 
медициналық құрылғылармен жаб
дықтау жалғасуда. 

Бүгінгі таңда модульді 200 орын
дық инфекциялықстационар мен 5 
нысанның құрылысы жүргізілуде.

Кездесуде облыстық жұқпалы 
аурулар ауруханасы бас дәрігерінің 
орынбасары Мирамкүл Әлмаханова, 
облыстық психикалық денсаулық 
орталығының бас дәрігері Әділбай 
Медетбаев, Арал ауданаралық 
ауру ха насының бас дәрігері 
Марат Ршымбетов және Жалағаш 
ауданаралық ауруханасының бас 
дәрігері Баян Бурамбаева атқарылған 
жұмыстар туралы баяндап, медицина 
саласы қызметкерлеріне көрсетіліп 
жатқан қолдауға алғыстарын білдірді.

«ҚЫЗЫЛОРДА ОБЛЫСЫНЫҢ МӘДЕНИЕТ, АРХИВТЕР ЖӘНЕ ҚҰЖАТТАМА БАСҚАРМАСЫ» МЕМЛЕКЕТТІК МЕКЕМЕСІ БАСШЫЛЫҒЫНЫҢ 
ЖЕКЕ ТҰЛҒАЛАРДЫ ЖӘНЕ ЗАҢДЫ ТҰЛҒАЛАРДЫҢ ӨКІЛДЕРІН ҚАБЫЛДАУ КЕСТЕСІ

№ Атыжөні Лауазымы Қабылдау күні мен уақыты Мемлекеттік мекеменің мекенжайы Байланыс 
телефоны

1 АБУОВА Мирамкүл Рахымжанқызы Басқарма басшысы Сейсенбі
16.0018.00

Қызылорда қаласы, Бейбарыс Сұлтан көшесі, құрылыс 
1, 

336бөлме

605303

2 ЖЕТКЕРҰЛЫ Ержан Басқарма басшысының 
орынбасары

Сәрсенбі
11.0013.00

Қызылорда қаласы, Бейбарыс Сұлтан көшесі, құрылыс 
1, 335бөлме

605324

3 НАУРЫЗБАЕВА  Нұршат Бегежанқызы Басқарма басшысының 
орынбасары

Жұма
16.0018.00

Қызылорда қаласы, Бейбарыс Сұлтан көшесі, құрылыс 
1,  335бөлме

605302

4 ӘБІЛДАЕВ Нұрсұлтан Алтынбекұлы Басқарма басшысының 
орынбасары

Дүйсенбі
17.0019.00

Қызылорда қаласы,
Бейбарыс Сұлтан көшесі, нөмірсіз,  7бөлме

200613

Қызылорда облысының мәдениет, архивтер және құжаттама басқармасы мемлекеттік 
қызметшілерінің «Сыбайлас жемқорлыққа қарсы ісқимыл туралы», «Қазақстан 
Республикасының мемлекеттік қызметі туралы» Қазақстан Республикасының Заңдары 

мен Қазақстан Республикасы мемлекеттік қызметшілерінің әдеп кодексі талаптарын 
бұзу фактілері орын алған жағдайда хаарласу үшін 8 /7242/ 605303 сенім телефоны 
жұмыс жасайды.

Медицина қызметкерлерімен онлайн кездесу өткізді

Кеше облыс әкімі Гүлшара Әбдіқалықова медицина 
қызметкерлерімен онлайн кездесу өткізді деп хабарлайды 
облыс әкімінің баспасөз қызметі.

Атап айтсақ, Шиелі ауданының 
тұрғыны, 1 топ мүгедегі Тамара 
Ақмағамбетова мүмкіндігі шек
теулі жандардың мәселелерін көте
ріп, оның ішінде аудандағы инва
таксидің талапқа сай еместігі туралы 
шағымын білдірді. Аймақ басшысы 
Т.Ақмағамбетованың шағымын на
зарға алып, облыстық жұмыспен 
қамту және әлеуметтік бағдарламалар 
бас қармасының басшысы Т.Дүйсе
баев қа тиісті тапсырмалар берді 
және орындалу барысын баяндауды 
тапсырды.

Сондайақ, Жаңақорған ауданы
ның тұрғыны, көпбалалы ана, 
«Ақжүніс» аналар қоғамының Қы зыл
орда облысы бойынша өкілі Сандуғаш 
Тұрлыбекова аудандағы көпбалалы 

және жалғызбасты аналардың жағ
дайын қозғап, әлеуметтік көмек
тер көрсетуге байланысты өтіні
шін жеткізді. Аймақ басшысы 
Жаңақорған ауданының әкімдігіне 
көтерілген мәселелерді зерделеп, 
шешу жолдарын қарастыру бойынша 
бірқатар тапсырма берді.

Кездесуде Жалағаш ауданының 
тұр ғыны, көпбалалы ана Эльмира 
Жанзақова денсаулық сақтау сала
сындағы мәселелерді айтты. Оның 
ішінде ауруханаларға жатып, жос
парлы ем алуда қиындықтар бар 
екеніне шағымын білдірді. Осыған 
орай, облыс әкімі облыстық ден
саулық сақтау басқармасының 
басшысы С.Пазыловқа тұрғындардың 
ем алуында кедергілер болмауын 

және жақсы жағдай жасалу керек 
екенін ескертті.

Өз кезегінде «Ұмай» мектеп 
жасына дейінгі балаларға арналған 

сауық тыру және тәрбиелеу қайы
рым дылық үйі» мекемесінің 
директоры, «Ұмай» балалар үйінің 
құрылтайшысы, БҰҰ ЮНИСЕФ 
балалар қорының Қызылорда 
облысындағы өкілі Анар Ізден 
«Қызылорда облысының Азаматтық 
Альянсы» Қауымдастығына қатысты 
ұсыныстарын жеткізді. Облыс 
басшысы облыстық ішкі саясат 
басқармасына мәселені назарға алып, 
қолдау көрсетуді тапсырды.

Ал, Қызылорда қаласының 
тұрғыны Нұргүл Махан жас 
мамандардың жұмыспен қамту 
мәселесін көтерсе, жас кәсіпкер 
Евгений Демиденко жаңашыл 
бизнесжобаны жүзеге асыру үшін 
қолдау көрсетуді өтінді. Облыс әкімі 
тиісті сала басшыларына аталған 
мәселелерді назарда ұстау және 
шешу жолдарын қарастыру жөнінде 
тапсырма берді.

«СБ» ақпарат

Азаматтық қоғам өкілдерімен кездесті
Кеше облыс әкімі Гүлшара Әбдіқалықова карантин 

шектеулерінің жеңілдетілуіне байланысты түрлі азаматтық 
қоғам өкілдерімен кездесті. Кездесуде азаматтар өңір 
басшысына толғандырып жүрген мәселелерін жеткізді деп 
хабарлайды облыс әкімінің баспасөз қызметі.

Саясат

ОБЛЫС ӘКІМДІГІНДЕ

Бақылау шаралары 167 мекемені 
қамтып, соның 21де кемшілік 
анықталды. Көпшілігі аумақтық 
депар таменттердің аудандық бөлім
шелеріне, аудан әкімдіктері мен 
облыстық басқармаларға қарасты 
мемлекеттік мекемелерге тән. 
Кейбір ғимараттарда мемлекеттік 
рәміздер стенді орналастырылмаған. 
Кейбірінде Мемлекеттік Ту 
жыртылған немесе ластанған. Енді 
бірінде ол жоқ. Түсі стандартқа сәйкес 
келмейтін жағдайлар да ұшырасты. 

– Облыстық полиция депар тамен
тінің қалалық, аудандық басқар малары 
мен жергілікті ішкі саясат бөлімдері 
осы жылдың ақпан айында Instagram 
және TikTok әлеуметтік желілеріндегі 
Мемлекеттік Гимн ді рэп жанрында 

орындаған жасөс пірімдердің бейне
ролигіне байланысты бірлесе 
жұмыс жүргізді. Нәтижесінде 2 
дерек анықталып, әкімшілік хаттама 
толтырылды. Оның 1не – 10, екін
шісіне 50 айлық есептік көрсеткіш 
мөлшерінде айыппұл салынды, – деді 
Мира Қазбекова. 

Басқарма басшысы үнемі хатта
малық тапсырма берілгеніне қара
мастан, кемшіліктер қайта ла на тынын 
жеткізді. Сондықтан мем лекеттік 
міндетті орындауда жауапкершілік 
таныту маңызды. Ал инспекциялық 
топтың тексеру қорытындысына 
сәйкес олқылық анықталған жағдайда 
сол мекеменің бірінші басшысының 
жауапкершілігі қаралады.

Елдігіміз бен егемендігіміздің 
бас ты нышандары талапқа сай 

қол данылмаған салалардың бас
шылары мен бірқатар аудан әкімдері 
кемшіліктер дер кезінде түзетілгенін 
айта келе, мемлекеттік рәміздерді 
наси хаттау шараларына тоқталды. 

– Мемлекеттік Ту екі түрлі жағ
дайда көтерілетіні белгілі. Соның 
бірі – спортшылар халықаралық 
жарыс тарда жеңіске жеткенде. Көк 
байрағымыз көкте желбіреп, Мем
лекеттік Гимн шырқалғанда қай
қайсымыздың да кеудемізді қуа ныш 
кернейді. Жыл сайын Азия, Әлем 
чем пионаттарында сырбойылық 
спорт  шылар жеңімпаз атанып, елі
міздің даңқын асқақтатып келеді. 
Осы орайда ұлттық құрама коман
да сындағы жерлестеріміз байрақты 
бәсе келерде топ жарып жүр. Оларға 
Мем лекеттік Ту көтерілгенде 

Гимн ді зор мақтанышпен айту 
мемлекет біртұтастығының кепілі 
екені ескертілген, – деді облыс тық 
шынықтыру және спорт басқар масы
ның басшысы Жақсылық Оспанов.

Жиын соңында Гүлшара Әбді қа
лықова түсін діру жұмыстарын кеңі
нен жүргізіп, кем шілік терді жою 
бойынша тиісті шаралар қабыл дауды 
тапсырды. 

– Мемлекеттік рәміздердің күн
делікті жайкүйіне бақылауды кү
шейтіп, стандартқа сай болуын қада
ғалау және оларды ауыстыру үшін 
мемлекеттік тапсырыс аясында қара
жаттың уақытылы бөлінуін қам
тамасыз ету қажет. Тиісті заңнама 
нормаларын қатаң сақтап, шаралар 
қабылдау, түсіндіру жұмыстарының 
аясын кеңейту керек, – деді облыс 
әкімі.

Ел нышандарына құрмет еселенуі тиіс

ҚАБЫЛДАУ

ТАҢ

– Таңдаулы пәндерден Зейнұр ағай 
мен Жанар апайдың көп көмегі тиді. Үй 
шаруасына араласуды азайтып, тәуір 
көрсеткішке жету үшін дайындыққа ба-
рынша көңіл бөлдім. Әйтеуір, еңбек еш 
кеткен жоқ, – дейді ол. 

Айғаным талай додада бақ сынап, 
топ жарған. Бір ғана мысал, былтыр 
аудандық олимпиадада – І, облыстық 
олимпиадада ІІ орын иеленді. Тын-
бай ізденуі мен білімге ұмтылуының 
арқасында тестілеу сынағында 99 балл 
жинады. Сәтін салса, бірер жылдан 
кейін химия пәнінің мұғалімі болуға 
асық. 

Мектеп-лицей директоры Зейнұр 
Жаманқұлов ҰБТ-ға қатысқан тү лек-
тердің бәрі намысқа тырысып, сенімді 
ақтағанын айтады. Тарихы ғасырға 
жуық білім ұжымын биыл 11 бала 
бітірді. Соның 9-ы білім бәсекесіне 
қатысып, түгел мемлекеттік грантқа ие 
болды. 

– Мақтанышымыз Аружан Сәлім-
герей қызы ең жоғары 120 балды 
еншіледі. Сөйтіп, М.Оспанов атындағы 
Батыс Қазақстан мемлекеттік ме-
дицина университетін таңдады. 102 
балл алған Динара Сақтан елорданың 
Л.Гумилев атындағы Еуразия ұлттық 
университетінде оқымақ. Физи-
ка пәнінің мұғалімі болуға ниетті. 
Түлектеріміздің басым бөлігі ұстаздық 
жолды таңдады, – дейді мектеп басшы-
сы. 

Осы оқу жылында мектеп-лицейді 
4 бала «Алтын белгімен» аяқтады. 
Олардың биіктен көрінуіне Баян Мыр-
занова, Перуза Миянова, Роза Кен-
баева, Жанар Тапалова, Нұрболат 
Тәшенов, Маржан Алтынғазиева се-
кілді ұстаздар елеулі еңбек сіңірді. 
«Әліппе» үйреткен Роза Бердікеева мен 
Құралай Маханәлиева апайларын да әлі 
күнге айтып жүреді. 

Қазалы ауданының Ү.Түктібаев 
ауылындағы мектепті тәмамдағандар 
да алтын ұяларының абыро йын асқақ-
татты. 23 түлектің ҰБТ-ға қатысқан 
18-і де – білім грантының иегері. 
Осы лайша Б.Әбдіразақов атын дағы 
№88 мектеп аудандағы үздік үштікке 
ілініп отыр. 120 балл жинаған Ару-
жан Тағыбергенқызы С.Асфендияров 
атындағы қазақ ұлттық медицина, 
ал Замира Қазиева 115 балмен Абай 
атындағы қазақ ұлттық педагогикалық 
университеттерінде білімін шыңдамақ. 

– Осы орайда сынып жетекшісі 
Бегіманасұлу Маханбетжанова, баланы 
білімге баулудан жалықпайтын Патима 
Томай, Гүлназия Тілеуімбетова сынды 
ұстаздар еңбегін атап өтпеуге болмай-
ды, – дейді мектеп директоры Қуандық 
Қожалепесов. 

Роза Өтеген – мектеп түлегі Гүл-
зат Жәкенованың анасы. Барлық ата-
ананың атынан ол мұғалімдерге риза-
шылық білдірді. 

– Қызым «Алтын белгіні» сәтті 
қорғап шығуға уәде берген еді. Сөзінде 
тұрды. Жоғары нәтижеге жетуінде ағай-
апайлары Зәкира Әбдірова, Нағашыбай 
Қуандықов, Айжарық Мұқановтың 
үлесі зор, – дейді ол. 

Карантиндік шектеулер кезінде 
оқушылар өткен оқу жылының соңғы 
тоқсанын онлайн форматта өткізді. Де-
генмен, дарынды, талапты балаға бұл 
тұсау емес. Сырбойылық түлектердің 
білім сынағында сыр бермеуі соның 
дәлелі болса керек. 

«Оқуға 
түстім, 
мінекей!»

Сырдариялық Айғаным 
Жалғас – биыл облыс бо
йынша мемлекеттік білім 
грантын иеленген үш 
мыңнан астам оқушының 
бірі. Амангелді ауылында 
орналасқан Қ.Баймағанбетов 
атындағы №42 мектеплицей 
түлегі он бір жыл бойы жиған 
білімінің күшімен Қорқыт 
ата атындағы Қызылорда 
университетіне оқуға түсті. 

Назерке САНИЯЗОВА,
«Сыр бойы»Sb

КЕҢЕС

Кеңес құрамына Қы зыл-
орда «Невада-Семей» қоғамдық 
бірлестігінің төр ағасы Сәбит 
Әбіш, «Кіші кәсіпкер әйелдер» 
қоғамдық бірлестігінің төрайымы 
Сал танат Сыздықова қо сылған. 
Ал, «Батыр ана» қоғамдық 
бірлестігінің төрайымы Гүлсара 
Әбді халы қова, «Өркениетті Қа -
зақстан» қоғамдық бірлес ті гінің 
төрағасы Жақып Шай мұ хан-
бетұлы өз өті ніш  тері негі зінде 
кеңес құра мынан шығарылған. 

Кеңес отырысында үш мәселе 
қаралып, алдымен облыстық ішкі 
саясат басқармасының басшысы 
Мира Қазбекова өңірде ҮЕҰ-
мен жүзеге асырылып жатқан 
әлеуметтік жобаларға жүргізілген 
мониторинг жұмыстарына тоқ-
талды. 

– Үкіметтік емес ұйымдар – ел 
қуатын арттырып, мемлекеттің 
тұрақтылығын күшейтетін ма-
ңызды қо ғамдық институт. 
Бүгінгі күні облыс көлемінде 
996 ҮЕҰ тіркелген. Оның 
454-і өңірдің рухани, мәдени, 
қоғамдық өміріне белсене ара-
ласып өз үлестерін қосып келеді. 
Жылдан жылға мемлекеттік 
тапсырыс арқылы азаматтық 

қоғам құрылымдарына қар-
жылай қолдау көрсету көлемі 
де ұлғайып, ҮЕҰ-ның сан-
салалы бағытта жұмыс істеуіне 
мүмкіндіктер жасалуда, – деді 
басқарма басшысы. 

Облыс әкімінің орынбаса-
ры азаматтық қоғам дең гейі 
мемлекеттің деңгейін көрсететін, 
ҮЕҰ биліктің қоғаммен ал-
тын көпірі екенін баса айт-
ты. Сондықтан басты талап 
жобалардың сапасы екенін, ал 
сапа болуы үшін сараптамалық 
топтардың жұ мысын жанданды-
ру кере гін жеткізді. 

Жиында «Қызылорда об лы-
сының Үкіметтік емес ұйым-
дарының Альянсы Ассоциация-
сы» заңды тұлғалар бірлестігінің 
жұмысы және алдағы міндеттер 
туралы Ассоциация жетекшісі 

Анар Ізден хабарлама жасап, 
қала, аудандарда Альянстың 
жұмысын нәтижелі жүргізу үшін 
өкілдерін тағайындау мәселесі 
қаралып жатқанын атап өтті. 

Сондай-ақ, Қызылорда қаласы 
және Арал ауданы әкімдіктерінің 
ҰЕҰ-мен өзара іс-қимылы тура-
лы Қызылорда қалалық ішкі сая-
сат бөлімінің басшысы Алмасбек 
Есмаханов және Арал ауданы 
әкімінің орынбасары Бектемір 
Жұмағұлов хабарлама жасады.

Кеңес отырысында пан-
демиядан кейінгі экономика-
ны қайта қалпына келтіруде 
азаматтық қоғам институттары 
мен жергілікті биліктің бірлесіп 
атқаратын нақты жұмыстары 
және қалалық, аудандық 
ресурстық орталықтар арқылы 
ауылдық жерде жұмыс жасай-
тын үкіметтік емес ұйымдарды 
қолдау жұмыстары пысық талды.

Кеңес қорытындысымен жа-
уапты мемлекеттік мекемелерге 
әлеуметтік жо ба ларды ең ал-
дымен Мем лекет басшысының 
«Сын дарлы қоғамдық диалог 
– Қа зақ стан ның тұрақтылығы 
мен өркендеуінің негізі» атты 
Қазақстан халқына Жолдауын-
да көтерілген өзекті мәсе лелерді 
шешуге бағыттау тапсырылды.

ҮЕҰ: алдағы 
міндеттер 
талқыланды

Кеше облыс әкімінің орынбасары Серік Ахметтің 
төрағалығымен үкіметтік емес ұйымдармен өзара іс
қимыл және ынтымақтастық жөніндегі кеңес отыры
сы өтті. Жиында облыс әкімінің орынбасары алдымен 
кеңес құрамында бірқатар өзгеріс тер болғанын жеткізді.

Айдана ЖҰМАДИНОВА,
«Сыр бойы»Sb

Бұл күн – жүрегі Қазақ с  та ным 
деп соққан әрбір азаматтың қастерлі 
мерекесі. Өйткені Қазақстан 
халқының қалауымен өмірге кел-
ген Ата Заң – тәуелсіздікпен егіз 
ұғым!

Осынау 25 жыл біздің ұлттық 
тарихымызда ерекше орын алары 
сөзсіз. Сөз жоқ, бұл жылдар ре-
спублика тарихындағы мейлінше 
қиын, салауаты мен ғибраты мол 
кезең. Оның бастысы – заңға 
негізделген қоғамдық бірлік пен 
тұрақтылықтың ең асыл қазына, 
баға жетпес байлық екендігі.

Мемлекет дегеніміз – ау мақ тың 
тұтастығы, азамат тардың бірлігі, 
билік институттары ғана емес, со-
нымен қатар бойына ұлттың өмір 
тәжірибесі мен жарқын бо ла шаққа 
деген ізгі үмітін халықтың тарихи 
тұжырымы – Конституция арқылы 
сіңірген жасампаз идея сы деп білу 
керек.

Тәуелсіз Қазақстанның Тұңғыш 
Президенті – Елбасы Нұрсұлтан 
Әбішұлы Назарбаев «заң жоқ жер-
де теңдік те, шынайы бостандық та 
жоқ!» дейді. Яғни, Конс титуция – 
қоғамдағы тең дік пен әділеттілік 
рухын қалып тас тыратын, әрі оны 
демейтін ең тегеурінді қуат көзі.

25 жылдың ішінде біздің Ата 
Заңымыз тәуелсіз еліміздің тез 
есейіп, бұғанасы қатпаған балаң 
күйден өз жолы бар, берекелі Ел 
дәрежесіне дейін жедел жетілуіне 
жағдай жасады. Өйткені негізгі заң 
дүние жүзінің ең озық заң намалық 
тәжірибесін қо рытып, еліміздің 
ұзақ мерзімді мақсаттарын ескере 
отырып жасақталды. Ең басты-
сы, Ата Заң далалық дәстүр мен 
халқымыздың ежелгі өркениетінің 
шеберханасында шыңдалып, бір 
кездегі билер инс титуты, Жеті 
Жарғы секілді ұлттық дәстүр мен 
әдеттің рухын бойына сіңірді. 
Сондықтан да, Қазақстан Консти-
туциясы әлемнің тәжірибесі және 
төл мәдениетіміз бен әдебімізге 
арқа сүйейтін заман талабына сай 
құжат екенін ешкім жоққа шығара 
алмайды.

Конституциямыз биік мұ рат-
тарға қол жеткізетін бас ты құн-
дылық – халқымыздың бар болмыс-
бітімін бей не лей тін сабыр лық, 
ұлтаралық және азамат тық келісім 
екендігін тағы бір атағым келеді.

Біздің Конституция ішкі даму 
мәселелерін тиімді шешу үшін 
де, сырттан төнген осы заманның 
жаңа қауіп-қатерлеріне тиісті 
жауап беруге де қуаты жететін 
құжат екендігін уақыт дәлелдеді. 
Сондықтан негізгі заңның 
мұқалмас күшін әр азаматтың са-
насында орнықтыру, қо ғам дағы 
беделі мен әр адамның Ата Заңға 
деген құрметін арттыру – біздің 
міндетіміз.

Конституцияны қатаң сақ тау 
– мемлекеттің тұрақты дамуының 
және қоғамдағы азаматтық 
татулықтың негізі. Ата Заңды 
өмірлік бағдар ету – баршамыздың 
бойымыздан табылуы тиіс 
мемлекетшіл мінездің жоғары 
мектебі. Конституцияны қастерлеу 
– туған жеріміз бен тарихымызды, 
тіліміз бен ділімізді қастерлеумен 
теңесуі тиіс азаматтық парыз.

Конституцияға деген құр метті 
осындай дәрежеге көтеру, оның 
нормаларын бұлжытпай сақтау – 
әр адам ның Мәңгілік Елге қосқан 
үлесі, Отанына деген адалдығының 
белгісі. Қиындыққа мойымай, озық 
отыз елдің қатарына ұмтылған 
еліміздің кемел келешегі үшін 
Ата Заңға арқа сүйеп, жұмыла 
еңбек етсек, аймағымыз ажарлы, 
болашағымыз баянды, жастарымыз 
бақытты, Еліміз мәңгі болмақ.

Сол берекелі істеріміздің алтын 
арқауы Ата Заң екендігін лайым 
есте сақтау – баршаға міндет, бас 
құжатқа лайықты құрмет көрсету 
арқылы Ота нын сүйетін ұрпақ 
тәрбиелей білу – бізге парыз. Ата 
Заң күнін атаудың негізгі ғибраты 
да осы болса керек.

Мемлекет басшысы Қасым-
Жомарт Тоқаев атап өт кеніндей, 
Ата Заң азамат та рымыздың мүд-
десіне қызмет етіп, елімізді одан 
әрі дамытуға септігін тигізе береді. 

Бақытжан НИЯЗОВ, 
Қазақстан Республикасының 

Сыбайлас
жемқорлыққа қарсы  

іс-қимыл агенттігінің 
(Сыбайлас жемқорлыққа 

қарсы қызмет)
Қызылорда облысы бойынша 

департаменті 
басшысының бірінші 

орынбасары

1995 жылдың 30шы тамызы – Тәуелсіз Еліміздің 
өркендеуі мен өрлеуінің негізі, мемлекеттігіміздің ма
ңызды нышаны – Ата Заң қабылданған қасиетті күн. Бұл 
күнді ұлықтауымыздың сыры – «Көптің аузы киелі» дейтін 
аталы қағидаға сілтейді. Өйткені Конституцияның авторы 
– Қазақстанның халқы.

КОНСТИТУЦИЯҒА 
ҚҰРМЕТ –
Отанға адалдықтың белгісі

Облыс әкіміне сала басшысы жаңа 
оқу жылын қашықтан ұйымдастыру, 
білім беру ұйым дарының дайындығы 
мен мектептерде жүріп жатқан жөндеу 
жұмыстары туралы баяндады.

Жаңа оқу жылында өңірде 293 
мектепте 169 143 оқушы білім алса, 18 
423 бала 1-сыныпқа қабылданады деп 
жоспарлануда. 

Биыл мектептер жан басына 
қаржыландыруға көшеді. Арал ауда-
нынан 9 мектеп, Қазалы ауда нынан 
3 мектеп, Байқоңыр қаласынан 5 
мектеп, Қызылорда қаласындағы 
41 мектеп жаңа механизм бойынша 
қаржыландыру жүйесіне өтеді. 

Қабылдауда Ақзира Қасымова 
жаңа оқу жылын қашықтан ұйым дас -
тыруға қажетті шаралардың, оның 
ішінде балаларға мектеп балан сын-
дағы компьютерлерді беру, де меу-
шілер есебінен ұсынылатын ноут бук 
пен планшеттерді табыстау жұ мыс-
тары басталып кеткенін атап өтті. 

Жаңа оқу жылының І тоқсанында 
222 мектептегі 116 888 оқушы 

қашықтан оқитын болып шешілді. Бұл 
оқушылар BilimLand, Дарын-онлайн 
интернет платформалары арқылы 
сабақты бастайды. Ал, 1-4 сыныптағы 
41 547 оқушы дәстүрлі білім алмақ. 
Мұнан бөлек, шалғай орналасқан елді-
мекендегі 71 мектептен 10712 оқушы 
дәстүрлі оқытылады. Бұл ретте білім 
беру ұйымдарында қатаң санитарлық 
талаптар сақталады.

Облыс әкімі балаларға мектеп 
тара пынан берілетін электронды 
құрыл  ғыларды табыстауда респуб ли-
калық бюджет қаражатына алынатын 
компьютерлердің сатып алу жұмыс-
тарының арнайы талаптарын ата-
ана ларға дұрыс түсіндірме жүргізу 
қажеттігін атап өтті. 

Қабылдау барысында сала бас-
шысы электронды құрылғысы жоқ 
9687 оқушыға электронды құрылғылар 
беру жұмыстары жүр гізіліп, 25 
тамызға дейін аяқта латынын айтты. 
Ал, демеушілер есебінен оқушыларға 
239 планшет, 15 ноутбук берілген. 
Сонымен бірге, республикалық бюд-

жеттен бөлінетін қаржыға 22870 
компьютер, планшеттерді сатып алу 
жұмыстары басталатынын баяндады. 
Мұнан бөлек саладағы үнемделген 
бюджет есебінен 176,7 млн теңгеге 
2635 планшет алуға жұмыстар 
жүргізілуде. 

Облыс әкімі оқушылардың 
оқулықпен қамтылу жағдайын сұрады. 
Өз кезегінде Ақзира Қасымова 2020 
жылы оқулықтар сатып алуға барлығы 

жергілікті бюджеттен 1,2 млрд теңге 
қаралғанын атап өтіп, баспалардан 
оқулықтардың 89 пайызы алынғанын 
және 25 тамызға дейін мектептерге 
толық жеткізілетінін хабарлады.

Қабылдауда аймақ басшысы 
басқарма басшысына жаңа оқу жы-
лына дейін мектептердегі жөндеу 
жұмыстарын сапалы аяқтауды және 
қашықтан оқыту барысын жүйелі 
ұйымдастыруды тапсырды.

Білім күні жақын
Облыс әкімі Гүлшара Әбдіқалықова жаңа оқу жылы

на дайындық барысын пысықтау үшін облыстық білім 
басқармасының басшысы Ақзира Қасымованы қабылдады 
деп хабарлайды облыс әкімінің баспасөз қызметі.



Көрші Ресей елінде 2018 жылы 
қолдануға рұқсат етілген 58 күріш 
сортының 32-сі Бүкілресейлік күріш 
ғылыми-зерттеу институтында шыға-
рылған. Олардың ішінен суға тұрақты 
бастырып өсіруге «Атлант», «Лидер», 
«Олимп», «Регуль», «Фаворит» және 
«Янтарь» сорттары ғана жарайды. 
Бұл сорттардың өсімдіктері өскіндер 
алу кезінде су қабатынан тез өсіп 
шығу қабілетімен ерекшеленеді және 
жеткілікті тығыз сабақтар қалып тас-
тырады.

Күріштің «Лидер» және «Янтарь» 
сорттары облыста кеңінен таралды. 
Өткізілген сынақтардан соң, бұл 
сорттар 2008 жылы Қазақстан Респуб-
ликасында пайдалануға рұқсат еті-
летін селекция жетістіктерінің Мемле-
кеттік тізіліміне енгізілген. 2012 
жы лы «Лидер» сорты облыста 10 мың 
гек тардан аса,  ал  «Янтарь» сорты 
18,5 мың гектарға егілген. Кейінгі 

жыл дары олардың, әсіресе «Лидер» 
сортының егіс көлемі ұлғайып келеді. 
Облыстық ауыл шаруашылығы бас-
қар масының мәліметі бойынша 2017 
жылы егілген 89,1 мың гектар күріш 
егісінің 51,5 пайызы, яғни, 45,9 
мың гектарға «Лидер» сорты егілсе, 
2018 жылы барлық егіс көлемінің 64 
пайызы, 2019 жылы 88 мың гектардай 
күріш алқабының 75 пайызы немесе 
65,5 мың гектары, «Лидер» сорты 
болып, оның  өнімділігі гектарына 63 
цент нерді құраған.

Облыстың құрғақ ауа-райы жағ-
дайында және азот тыңайтқы шының 
қолайлы мөлшерінде бұл сорт пири-
куляриоз ауруына ұшырамайды.

«Лидер» сорты Краснодар өлке-
сінде 1999 жылы шығарылған, өнім-
ділік әлеуеті гектарына 100-110 цент-
нер, өніп-өсу дәуірінің ұзақтығы 
120-125 күн. Қазіргі кезде «Кубаньда» 
аз көлемде, гербицид қолдануға бол-
майтын санитарлық аймақтарда өсі-
ріледі. Шаруашылықтарда «Лидер» 
өнімділігі гектарына 65-70 центнер 
болғанда, сортты өсіруде еш мәселе 
туындамаған, кейін Кубаньда қабыл-
данған, өскіндерді топы рақты ылғал-

дап алу қарқынды техноло гия сын 
қол данғанда сорт егісі тығыз болып, 
пи рикуляриоздың шашақбастық фор-
масымен залалдану фактілері кез-
дескен. Кейінгі жылдары экспортқа 
бағытталған күріш жармасының  са-
пасына жоғары талаптар қойы луына 
байланысты, Ресейде де жоғары  
сұрыпты жарма өндірілетін «Лидер» 
сор тына қызығушылық бар. 

Краснодар өлкесінде жыл сайын 
«Лидер» сортының бірегей тұқым-
дарын 8-10 тонна шамасында Бү-
кіл ресейлік күріш ғылыми-зерттеу 
инс  титутында, элита тұқымдары 
Сла  вян ауданының «Привольное» 
агро  фирмасында және Қырым ау-
даны «Вороная О.А.» ЖК шаруа шы-
лық тарында 250-300 тоннадай өнді-
ріледі. Бұл мекемелерде тұқымды 
кү ріштің қызылдәнді формаларынан 
толық ажырататын лазерлік фото-
се па раторларлы тұқым тазалағыш 
кешендер бар.

Сыр бойының күріш өсіруші кә-
сіпкерлері «Лидер» сортының эли-
талық тұқымдарын Ресейдің Крас-
нодар өлкесінен сатып алып, жергілікті 
жерде көбейтіп, пайдаланып жүр.

Краснодарлық әріптестердің ай-
туынша, Сыр бойы күріш өндіру ші-
лерінің сорттық элиталық тұқым-
дарына сұранысы 60-80 пайыз  ғана 
қанағаттандырылады екен. Оған се-
беп тапсырыс пен келісім-шарттың  
алдын-ала берілмеуі және тұқымдық 
материалға тапсырыстың аз мөлшерде 
болуына байланысты өндірушілер 
тарапынан көңіл аз бөлінуі.

Күріш өсімдігі топырақтан азот, 
фосфор және калий элементтерімен 
қа  тар көп мөлшерде кремний эле мен-
тін сіңіреді, сол себепті дақылды крем-
нефил деп атайды. Күріш бір гектар 
танаптан өніп-өсу дәуірі бойы на бір 
тоннадай  кремний пайда ланады.

Биохимиктердің зерттеулері крем-
нийдің өсімдіктің өткізуші түтік-
тері мен жапырақ алаңдарында жи-
нақталып, өсімдіктің жығылуға және 
өсімдік ауруларына, дәннің қой ма 
зиянкестері мен ауруларына төзім-
ділігін арттыратынын көрсеткен.                                         

Күріш өсімдігінің құрамындағы 
кремний мөлшері мен аурудың даму 
қарқындылығы арасында тығыз 
бай ланыс бар екендігі анықталған. 
«Лидер» сортының өскіндерінде 6,16 
пайыз, гүл қабықшаларында 19,9 
пайыз кремний болғандықтан, ауру-
дың даму қарқындылығы 25 па йыз-
дан  төмен. Яғни, «Лидер» сорты 
өсім діктері кремнийді көп мөлшерде 
сіңіріп, пирикуляриозға жоғары тө-
зімділік көрсетеді. 

Краснодар өлкесінде «Лидер» суға 
тұрақты бастыру арқылы өскін алатын, 
гербицидсіз технологияға арнап шы-
ғарылған. Сорттың өсімдіктері су 
қабаты астында өте қарқынды өсіп, 
жылдам су бетіне шығады. «Лидер» 
сорты тұқымдарының өну жыл-
дамдығы мен өскіндердің су бетіне 
шығу жылдамдығы арасындағы тығыз 
коррелятивтік байланыс бар екені бел-
гілі болған. Сирек агроценоздардың 
өзі түптену есебінен тығыз, өнімді 
егісті қамтамасыз етеді. Қоректену 
деңгейінің орта дәрежесінде «Лидер» 
сортының дән өнімділігі  мен жанама 

шашақбастардың дән массасы ара-
сында жоғары коррелятивтік бай-
ланыс бар екені анықталған. Яғни, 
өсімдікте 2-3 өнімді сабақ болуы 
тиіс. Мұндай жағдайда «Лидер» сор-
ты өсімдігі қуатты тамыр жүйесін 
қалыптастырып, қоректік заттардың 
қажетті мөлшерін, оның ішінде крем-
ний де бар, сіңіруді қамтамсыз етеді.

«Лидер» сорты өсімдігінің қа-
лыпты өсуі мен дамуы үшін қарқын-
ды типті сорттарға қарағанда, азот 
тыңайтқышы 40 пайызға  аз қажет 
болады. Жоғары дән өнімін қалып-
тастыру және пирикуляриозға дала-
лық төзімділігін  қамтамасыз ету 
үшін «Лидер» сорты өсімдіктері қа-
лыпты тығыздықта, өзінің жақсы 
дамыған тамыр жүйесі арқылы то-
пы рақтан қоректік элементтердің қа-
жетті мөлшерін алуға қабілетті. Бұл 
сортпен жүргізілген зерттеулер күріш 
өсімдігінің тығыздығы  бір шаршы 
метрде 240-250 дана өсімдік  және 
өнімді түптену коэффициенті 2-3 
болғанда жоғары өнім алынатыны 
және пирикуляриоз ауруына шалдық-
пайтыны белгілі болған. Оның себебі, 
жақсы түптеген өсімдіктерде қуатты 
тамыр жүйесі қалыптасып, гүл қабық-
шаларындағы кремний мөлшері жо-
ғарылап, өсімдік пирикуляриоз ау-
руына ұшырамайды. Сол себепті 
тұ қымның далалық шығымдылығын 
ескере отырып, тұқым себу мөлшерін 
азайту ұсынылады.

Қорыта айтқанда, «Лидер» сорты-
ның тұқым себу мөлшерін азайту 
есе бінен өсімдікті жақсы түптету ар-
қылы пирикуляриоз ауруына шал дық-
тырмай, сорттың өнімділік әлеуетін 
барынша тиімді пайдаланып, өнім-
ділігі мен өнім сапасын арттыруға 
мүм  кіндік бар.  

И.ТАУТЕНОВ, 
 Қорқыт Ата атындағы 

Қызылорда университетінің 
профессоры, а.ш.ғ.д.

С.БЕКЖАНОВ, 
 аға оқытушы, PhD

«ЛИДЕР»
қандай сорт?

Күріш – өңірдің суармалы егіншілігіндегі негізгі дақыл. 
Аймақта ауа райының ерекшеліктеріне және өзен бойы 
шөгінді топырақтың тұздылығына байланысты күрішті 
суарудың суға тұрақты бастыру әдісі қолданылады, яғни 
тұқым себілген соң сумен атыз топырағы бетін бастырып, 
күріш пісіп жетілгенше су деңгейі реттеліп отырады. 
Сондықтан, күріштің өсуі мен дамуының шектеуші 
факторы су емес, күн сәулесі мен қорек режимі болып 
табылады. Алайда, күріш сорттарының өсімдік тіршілігі 
факторларына талабы, олардың морфологиялық, 
физиологиялық ерекшеліктеріне қарай өзгеше болады.

Жылқы сүті 
жарнаманы 
қажет етпейді
Ветеринария ғылымда-

ры ның кандидаты, Қазақ 
ғылыми-зерттеу ветеринария 
институтының облыстық фи-
лиал меңгерушісі Дәулет 
Иб рагимовты арнайы іздеп 
бар ғанмын. Айтпақшы, кейіп-
ке ріміз төрт жылдан бері бие 
байлап, саумал ішіп жүр. 
Одан бөлек, жұрт ақшасына 
сатып алып жатыр. Шымкент 
қаласындағы бұрыннан қымыз 
баптап жүрген дос-жараннан 
әдісін үйреніп, аз уақыт болса да 
дәріс алған ауылшаруашылық 
маманы білгенін біздің басы-
лым оқырманымен бөлісуді те-
ріс көрмеді.

– Қымыз дайындауға бап ке-
рек, әрине. Дәл қазіргі уақытта 
киікоты деген шөп пісіп тұр. 
Мына біздің Жаңақорғандағы 
таулы өлкеде кездеседі. Сол 
шөпті Қазығұрт жақтан алды-
рып, үйренгенім бойынша 
үлкен қымыз құятын ыдысты 
ыстадым. Бұрынғылар пайда-
ланған ағаш күбі не саба жоқ.  
Киікотымен ыстамас бұрын 
әлгі ыдысымның ішін қойдың 
құйрық майымен сылап да-
йын дағанмын. Осылайша көр-
ге нім мен естігенімді қа тар 
алып, қолдан келгенше қы мыз 
баптап жүрмін. Әзірге қы мы-
зың жаман деген ешкім жоқ, – 
дейді Дәулет аға.

Қымыз дайындаудың бей-
неті көп. Әйтсе де, облысқа 
келген қонақтарды күтушілер 
Дәулет аға дайындаған қымыз-
ды жағалайды. 

– Байып кетейін деп істе-
медім бұл кәсіпті. Өзімнің 
жыл қыға деген құмарлығым 
шығар. Әйтпесе, саумал сауып, 
сауда қылайын демедік. Әу 
баста бағаны 800 теңгеге қой-
ғанбыз. Ал кешегі індет ке-
зінде саумалдың литрі 1200 
теңгеге дейін барды. Шынын 
айту керек, бағаны өрескел 
өсіргендер көп. Кейбірі жем-
шөп бағасын ауырлады. Өзім 
үйдегі жеңгеңе мықтап тапсыр-
дым. Баға өспесін дедім. Ар 
жағындағы халықтың алғысы 
да маған жетеді, – дейді ол.

Коронавирус кеселі баста-
лып, ушыққан сәтте халық ме-
дицинадан гөрі өз бетінше ем 
іздегені рас. Ақпарат түрліше 
тарап, ас содасы, пияз бен 
сарымсақ, құйрық май мен 
қымыз, соңында саумалдың 

жар намасы жер жарды. Шұбат, 
зімбір, лимон, тіпті адыраспан 
түтіні де қалыс қалмады бұдан. 

– Саумалға жарнама керек 
емес. Оның денсаулыққа пай-
дасы жайлы халық онсыз да өте 
жақсы біледі. Мен бір-ақ мысал 
айтайын. Анам ішкі құрылысы 
ауырып, нақтысы өті толып, 
мазасы қашып жүрген уақыт. 
Ұдайы қалта-қалта дәрі алдыр-
тып, қыруар қаржыға емдетіп 
жүрдік. Мен саумал ішуге ке ңес 
беріп, біртіндеп іше бас тады. 
Төртінші күн дегенде за пыран 
құсты. Содан бері та мақ алысы 
жақсарып кетті. Екінші мысал, 
көрші кәріс ұлтынан жасы 
үлкен апа бар еді. Ол ішектің 
жаман ауруына шалдыққан. 
Тіпті, Кореяға барып емделіп, 
пышаққа да түсіп келді. Дәрісін 
қабылдап жүріп, саумалды да 
іше бастады. Енді бір кезекте 
қайта тексерілуге барады. 
Сөйт се, кәріс дәрігерлер сұра-
ған көрінеді. «Не істедің?», 
«Қан дай ем қолдандың?» де-
ген дей ғой. Бұл кісі саумалды 
айтқан. Сөйтсе, олар саумалдан 
айырылмауға кеңес беріпті, – 
деп ынталана сөйледі ендігіде 
Дәулет Ибрагимов.

Кейіпкеріміздің айтуынша, 
жылқы сүтінде ағзаға керек 
дәрумен көп. Әрі олар өте 
күшті болып келеді. Өкпе ау-
руын жазатын қымыздың ас-
қазан-ішек жолдары, бауыр мен 
өт қызметіне пайдасы орасан. 
Тері аурулары мен жүйке жү-
йесін тыныштандыратын қа-
сиеті бар.

– Кеше ауру қозғанда бар-
лығы саумал іздеп кетті. Дәрі 
ретінде іздеді бұны. Кез келген 
адам ауырғанда иммунитет 
қо ры түгесіледі. Негізі бұл 
сау мал дегеніміз бірден ауру-
мен күреспейді. Тек біздің 
иммундық қорымызды көбей-
теді. Дұрыс түсіндірдім бе, 
егер сіз ауырған жағдайда 
сау мал не қымыз ішкен кезде 
сіздегі жетіспеуші витаминді 
толықтырады. Сол кезде сіздің 
ағзаңыз еш дәрі-дәрмектің кө-
мегінсіз, ұдайы аурумен өзі 
күресе береді. Жылқы сүтінің 
бойында 28 түрлі дәрумен бар 
екен. Саумал мен қымыздың, 
шұбат, жалпы, ағарғанның құ-
діреттілігі осында, – деді ғы-
лым кандидаты.

Айтпақшы түйе сүтін қай-
натып ішкен дұрыс. Өйткені, 
бруцеллез, қазақша атауы са-
рып деп аталады, сол кезде седі. 
Ал жылқы малы бұған төзімді. 
Маман пікірі осындай.

Бір бие 
бір отбасыны 
асырайды
Дәулет ағаның қолында 

қазір бәйге аттарынан бөлек, 
Владимир атты ірі тұқымды, он 
жастан асқан бие бар. Жылқы 
болғанда да қазақыдан мүлде 
бөлек, аты айтып тұрғандай, 
нағыз жүк тартатындай сом 
денелі жануар. Сауып отырған 
биесі де осы көрінеді. 

– Бұл – Мәскеуден келген 
жылқы. Тұқымы, көріп отыр-
ғаныңдай, ірі. Жергілікті бие-
лерге қарағанда сүтті көбі рек 
береді. Жалпы, осы тұ қымды 
кезінде соғыста қару-жарақ 
тиеген арбаны тар туға пайда-
ланған. Қазақы жыл қының 
ішінде, мысалы, жабы не Мұ-
ғалжар жылқы сында да сүт-
тілері кездеседі. Тек оның бір 
айырмашылығы, біздікілер 
тым асау. Қолға ұстап, саууға 
үй  рету қиын. Осы жұмысты 
кө  бейтеді. Ал мыналар жуас 
әрі саууға тез көндігеді, – дейді 
ол.

Қымыздың қымбаттауы 
да қарапайым елге қиын. Бі-
луі мізше, баға көтерілудің бір 
себебі – күріш жемнің қабы 
2000 теңгеге барған. 40 ке лілік 
бір қап бидайың төрт, төрт 
жарым мың теңге. Жоңыш-
қаның бумасы 600-700. Екі жыл 
бұрынғы  бағаға қарағанда екі 
есе өскен. Бұның бәрі жылқы 
ұстап, бие байлағандардың 
әмия нына жақсылап әсерін бе-
реді. 

– Бие 700 грамнан бастап 
тұқымына қарай литрден асы-
рып бере алады. Мысалы, менің 
бием күніге бес мың теңге 
тапты делік. Екі мың теңгесін 
өзі жейді. Қалған мың жарым 
теңге – азық-түлік. Соңғы мың 
жарым жем-шөп тасымалы мен 
басқа да ұсақ түйектер. Негізі, 
әр отбасы жылқы ұстап, бие 
байласа, қиындығына төзсе, 
шынымен оларға артық жұмыс 
іздеп қажеті жоқ. Бір құлынды 
бие бір отбасыны асырайды. 
Саумал мен қымыз қазақ барда 
жерде қалмайтыны анық, – 
дейді атқұмар ағамыз.

Киесінен 
қорықсақ екен...
Ғылым кандидатының ай-

туынша, негізі жылқы малы 
ақпаннан бастап мамырға де-
йін төлдей береді. Құлыны 
жер ге түскеннан бастап әбден 
буыны бекігенше емген дұ-
рыс. Бұл – екі ай бие мен құ-
лынды айырмайсың деген 
сөз. Мерзімі біткеннен кейін 

үй ретілген биені күніне бес 
мезгіл сауып іше бересіз. Құ-
лындаған байталға бір-екі ап-
тадан соң қайта айғыр түседі. 
Мінезді биелер кездессе, үш 
айдан кейін саудырмай қоюы 
мүмкін. Кейбірі ішіндегі құлын 
қозғалғанша саудыра береді.

– Осы шілдеде қымыз ішуге 
болмайды деген де әңгіме бар, 
– дедім мен де естігенімді алға 
тартып.

– Бұл енді жаңсақ пікір, – 
деді Дәукең маңдайын сүртіп. 
– Шілдеде қауын-қарбыз пі-
сіп, соның жарнамасын алға 
тар тып жүргендердің сөзі. 
Қы мызды жыл он екі ай іш. 
Саған дәрі де керегі жоқ, ауру 
да жоламайды. Негізі бізде, 
ашығын айту керек. Қымызды 
баптап, ұсынып жүргендер 
жоқ тың қасы. Сауылған жыл-
қы сүті мен сияқты бие байлай-
тындардың үйінен саумал кү-
йінде бірден сатылып кетеді. 
Бейнеттің ең оңайы да сол. 
Көрші облыстарда баптайды. 
Қарағанды, Шымкент сияқ-
ты қалаларда мамандар да 
бар. Ат баптап, қымыз дайын-
дай тындар өз ісін сүйсе ғана, 
соның бейнетіне төзбей ме?!

Әр жануардың киесі барын 
бұрыннан білетінбіз. Ал осы 
жылқы жайында сөз қозғағанда 
Дәулет ағамыз көзбен көргенін 
жеткізді.

– Менде бір боз бие бол-
ды. Балалар түсіне қарап «Ақ-
қоян» деп атады. Ырғыздан 
алдырғанмын. Бойы тапал, 
бірақ сүтті болды. Сонысымен 
қоймай тым асау еді. Бәйбішені 
жолатпай, өзім күнде алысу-
мен, онымен қоймай байлап 
қо йып сауатынмын. Бір са-
уын да екі литрге дейін сүт 
берді. Шелек ті бұтына қыса-
мыса майыс ты рып, ақыры 
сүтті төкті. Биені сауғанда 
бір қолдап қана сауып, бір қо-
лыңмен шелекті ұс тайтының 
белгілі ғой. Пен дешілік қой. 
Сүт төгілгесін қатты ашумен 
сол жердегі кү рекпен қаттырақ 
нұқып жі бер генімді білем. 
Сөйттім-дағы да кетіп калдым.

Мына қызықты қарашы. 
Жылқы малының қасиеті ғой. 
Мында мен ашуланып жүрсем, 
анда ол ренжіпті. Алдындағы 
шөпке де қарамайды, жемді 
де жемейді. Суға тұмсығын 
малмай қойды. Сенесің бе, екі 
күнге дейін алдын түртпестен 
солай тұрды. Тұнжырап тұр ған 
жылқы малының күйін көр-
сеңіз.

Екі күннен соң, іштей өзім-
ді басып, одан кешірім сұ ра-
дым. «Аққоян, сен мені ке шір, 
білем, мен кінәлімін. Сен де өз 
айыбыңды түсінші. Енді рен-
жітпеймін сені». Дәл осылай 

жалынан сипап, адам мен сөй-
лескендей дауыстап айттым. 
Көбісіне айтсам күледі, бірақ, 
сол кезде биенің ренжігенінің 
өзі маған біраз сабақ болды. 
Әлгі сөздерден кейін екі күн 
нәр татпаған Аққоян іштей 
мені ке шіргендей, алдындағы 
шөп ке бас қойды...

Мұнан түсінгеніміз, малды 
ешқашан ұруға болмайды. Әсі-
ресе, сауып отырған малды. 
Қазақ мұндайда сүті қаша ды 
деп ырымдаушы еді. Жа сынан 
жылқышының көмек шісі 
бо лып, бірте-бірте мал ша-
руа шылығы саласында мем-
лекеттік қызметке дейін ат-
қарған атқұмар жан жылқы мен 
қымыз қасиеті жайлы айтудан 
жалықпайды. Әрі түске дейін 
бақсаң, түстен кейін иесінің 
тілеуін бірге тілейтін текті 
жануар жайлы біздің халықта 
әңгіме көп қой.

Қымыз десе, 
қызарып қаламыз
Енді салалық басқармалар 

берген статистикалық мәлі-
мет терді сөйлетсек. Жалпы 
біз  дегі шаруашылықтың бар-
лық санатындағы сүт өнді рісі 
былтыр 95 мың литрге жу ық-
таған. Биылғы есеп бойынша 
бірінші тамызға дейін 48464 
литр сүт өндіріліпті. Бұның 
ішінде сиыр да, түйе мен бие де, 
ешкінің сүті де бар. Осы ауыл 
шаруашылығы басқармасының 
көрсетіп отырған есебі бойын-
ша бие сүті, яғни қымыз бен 
саумалыңыз былтыр бір тон-
надан зорға асыпты. Ал жеке 
адамдар сауып отырған бие 
сүті бұл есепке кірмейді. Егер 
кірсе, бірнеше тонна қымыз 
сапыратынымыз айдан анық. 
Ал жылқы санын нақты керек 
етсеңіз, 157489 бас. Бұл да 
се німсіздеу. Әйтпесе, бір ау-
ылдық округте 200 бас жылқы 
деп көрсетілсе, сол ауылда 
кейбірінің 500-600 бас жыл-
қысы бар. Ал сондағы жыл-
қылы ағайынның малы бұл 
есепке неге кірмей қалған деп 
сіз де күмәнданасыз.

Енді аймақтағы сүт өндірісі 
бойынша кейбір жо баларға 
назар салсақ. «РЗА» АҚ-ға 
қарасты кәсіпорын өз аясын 
үл кейтпекші. «1200 басқа ар-
налған ірі қара мал өсіру мен 
сүт өңдеу зауытын кеңейту» 
жобасы келесі жылы іске қо-
сылады. Жылына үш жарым 
мың тонна сүт өнімдерін өнді-
ретін зауыт ішкі нарыққа жұ-
мыс істейді.

Екінші «Qazaq Camel» ЖШС 
Арал қаласынан түйе сүтінен 
құрғақ ұнтақ дайындайтын за-

уыт құрылысын әлдеқашан бас-
тады. Дайындалған өнім жос-
пар бойынша Қытай асады. Бұл 
да келесі жылы іске қосылады 
деген болжам бар.

Соңғы ірі жобалардың бірі 
– 1200 басқа арналған сүт-
тауар фермасы. Шиелі ауда-
нында салынып жатқан ферма 
жылына 8 мың тоннадан астам 
сиыр сүтін өңдеуге қабілетті 
көрінеді. 2022 жылы іске 
қосылады деп мәлімет берген 
облыстық индустриялық-ин-
но вациялық даму басқармасы 
аталған ферманың өнімі тек 
ішкі нарыққа бағытталатынын 
айтады.

Кәсіпкерлік және туризм 
басқармасы ұсынған мына мә-
ліметте облыс бойынша мал 
шаруашылығы саласында 
жұ  мыс жасайтын 847 шаруа 
қо жалығы бар. Бірақ, олар-
дың негізгі қызмет ету бағыт-
тары арнайы сүт өнімдерін 
өндіру қызметі ретінде тір-
кел меген. Сүт өндіру мал ша-
руашылығының қосалқы қыз-
меті ретінде ғана қаралған және 
өндірілген сүт өнімдерінің ба-
сым көпшілігі жекелеген сауда 
дүкендері арқылы сатылады.

Бұл аймақта сүт өн діруші 
ірі кә сіпорындар мүл дем жоқ 
де генді білдірмейді. Мысалы, 
«РЗА-Агро» ЖШС-ның «Дәм-
ді» сүті ішкі нарықпен қоса 
сырт қы нарықты да қамтуда. 
Қар мақ шы ауданында «Нұр-
мағанбет» ЖШС да осы бағытта 
істейді. Жаңақорған ауданында 
жеке кәсіпкер «Әбділла» сүт 
өнімі мен жүгеріні пайдалана 
оты рып, «Кәусар» жүгері су-
сы нын өндіріп келеді. Айт-
пақшы, Шиелідегі «Ару Ана» 
түйе сүтін өңдеу цехының жұ-
мысын ұмытпауымыз керек. 
Бұл цех түйе сүтінен шұбат, 
йогурт, өндіреді. Мұнан өзге 
осы жануар сүтінен балмұздақ, 
құрт та дайындайды. Шыққан 
өнім көрші аудандар мен 
Алматы, Ақтөбе және облыс 
орталығына сатылып жатыр.

Байқасаңыз, құрметті оқыр-
ман, мал саны ауыз толтырып 
айтардай, жылдан-жылға ар-
тып келгенімен, оның өнімін 
толыққанды өзімізде игеру жү-
зеге аспай келеді. Әр жерден 
киіз үй тігіп, қымыз сапырып, 
шұбат құйып сататын ұсақ 
сауда орындарынан бөлек, 
же келеген адамдар бірінің 
ес туімен бірі қабылдап, сау-
мал саудасын жүргізіп тұр. 
Жо ғарыда мүйізді ірі қара 
мен түйе сүтіне қатысты ірі лі-
ұсақты жобалар барын байқа-
дыңыз. Ал жылқыға келгенде 
жағдай белгілі. Қымыз өнді-
ретін шағын зауыт не цех бол-
маған соң, өзгелер алдында 
қызарақтайтынымыз рас енді. 

ҚЫМЫЗ – ҚЫРЫҚ АУРУҒА ЕМ
немесе саумал іздеп сабылған жұрттың сұранысын қалай өтейміз?

1-бет

Уақыт өтіп жатыр. Жоғары 
бі лім алсам деген арман бар. Бір-
екі жылдай институттың тарих 
фа культетіне емтихан тапсырып 
едім, конкурстан өтпей, бағым 
жанбады. Ендігі арман – КазГУ. 
Алматыға барсам, оқысам деймін. 
Әкемнің қартайып, анамның дүние 
салғаны маған қолбайлау болды. 
Білім алуды ұмытып, жалақы 
мен отбасын асыраудың күйбең 
тірлігі жалғаса берді. Ермек – 
қол босаса, кітап оқу. Жазушы 
Қалмақан Әбдіқадыровтың «Мың 
бір түн» аудармасын бүкіл ауыл 
қолдан-қолға тигізбей оқып жат-
қан кез. Алуаддин деген ағамыз 
кітапқұмар еді, «Абай жолын» 
отырған жерде жатқа соғады. 
«Мың бір түнді» Әлекең алдымен 
оқыды, сонан соң маған берді. 
«Ей, ұлы бақытты патшам» деп 
басталатын «Мың бір түнді» 
күнде кезектесіп отбасымызда оқи 
бастаймыз. «Ботакөз» рома нын, 
«Сұлушаш» поэмасын оқу осы 
кезде басталды. Содан М.Иман-
жановтың мұғалімдер өмірінен 
жазылған «Алғашқы айларын»  
оқу керек деген жоғарғы жақтан 
тапсырма болды. Енді соны оқу-
ға шықтық. Келген өкілдер «Ал-
ғашқы айлардан» емтихан алып, 
әбігерге түсіреді. Бір ағамыз «кі-
таптағы кейіпкер Жақыпбек өзі-
міздей мұғалім ғой» деп жауап 
берген еді. 

Уақыт, шіркін, әмірін жүргізеді 
ғой. Біз ауылда жүргенде Шыңғыс 
Айтматовтың «Жәмила» повесінің 
даңқы жер-жерде дүркіреп шығып 
жатты. «Жәмиланы» тамылжытып 
аударған жерлесіміз Қалжан Нұр-
махановқа таңырқаймыз. Ұлы 
Мұх тар Әуезов жазушының дү-
ниесіне тәнті болып, француз 
жа зушысы Луи Арагонға хат 
жол даған хабарын естідік. Содан 
«Жәмила» повесінің атағы одан 
сайын көтеріліп кетті. Махаббат 
дастаны атанған бұл кітапты да 
сүйсіне оқыдық. 

Енді сол «Жәмиланы» жазған 
Айтматовты көрсек дейміз. Асы-
лы, арман қиялға қонса жеткізеді 
екен.

1964 жыл. Желтоқсан айы еді. 
Болашақ Жоғарғы Кеңестің де-
путаты Шыңғыс Айтматов Мәс-
кеуден келе жатып, досы Қал-
тайдың отаны – Қызылордаға 
аялдады. Бірден Қалтайдың ана-
сы Шәрипаға сәлем беруді мұрат 
тұтып, Қастайдың туған ағасы 
Әбидің үйіне келді. Қаз-қатар 
аға йындар жиналды. Ортада Қал-
тай аға әзіл-қалжыңды тө гілт кен 
сайын жұрт күлкіге қарық бо-
лып қалды. Әби аға сол жылы 
мұрт пен сақал қойып еді, Қа ле-
кең ағасына қарап: «Әбеке, сақа-
лыңызды сыпырғының басы-
на ұқ сатып қойыпсыз!» деп 
кө  рімдікке мына сақалыңызға 
сти  пендия деп бір уыс ақша ұс-
татты. Әнуар дейтін ағамыз «мен 
де сақал қойған едім деп» ол да 
стипендияға қарқ болып қалды. 

Шыңғыс аға әзілдерге таңырқап 
күлкіден езуін жия алмай отыр-
ды. Түс ауа жазушы  «Сыр бойы» 
газетінде кездесу өткізді. Кез-
десуге Асқар ақын қатысты. 
Әңгіме-дүкен қызды. Айтматов 
жазушылық өмірі, балалық шағы, 
Қалтаймен құрдас-дос екенін 
тол ғаныспен айтты. Екеуінің де 
әкесі «Халық жауы» болып аты-
лып кеткен, екеуін ажырамас 
дос еткен тағдырды көзінен жас 
төгілте баяндады. Кешкілік Әби 
ағаның үйінде басқосу одан әрі 
жалғасты. Бұл жолы Шыңғыс 
Айтматов Сырдың біртуар пер-
зенті Аралбай Махамбетовпен 
өзара әңгіме-дүкен құрудан қолы 
босамады. Ә дегеннен ықыласы 
ауған жазушы Арекеңді бауырына 
тартып, «сусынымды қандырдың 
ғой» дегенде шынайы лебіз одан 
әрі ақтарыла берді. Шыңғыс 
Қалтайға бұрылып:

– Арекеңдей туысың, бөлең 
барын баяғыдан бері маған қа лай 
айтпадың? Бұл бір тұнып тұр-
ған білімдар азамат қой, мына 
Аралбай. Партия қызметкер ле-
рінің білімдарлығын бірінші рет 
көруім, – деп көзін айырмады, та-
ңырқады.

– Бүгін сәті түсті, Шыңғыс! – 
деді Қалекең. – Енді Аралбаймен 
жиі кез дестіруді мойныма аламын.

– Солай ет, шоң Қалтай!
Содан әрі қарай әңгіме өрбіді. 

Арекең шығыс, батыс әдебиетінен 
сөз қозғады. Су төгілмес Арекең 
Шыңғыс дүниелерін електен өт-
кізіп тастады. «Жәмила», «Ақ 
кеме», «Қош бол, Гүлсары», тағы 
басқа туындыларын жатқа соқты. 
Сәлден соң «Манас» жырын 
алғаш жазбаға түсірген Шоқан, 
«Манасты» даудан арашалаған 
Ұлы Мұхаңа-Мұхтар Әуезовке 
қарай ойысты. Шоқан 1856 жы-
лы «Жоңғар очерктерінде» «Ма-
насқа» айрықша тоқталған. 
Жыр құдіретін орыс ғалымдары 
В.Радлов, Г.Потанин де мойын-
даған. «Манас» эпосы үш бөлім-
нен тұрады. Біріншісі – Манас, 
екіншісі – Семетей, үшіншісі – 
Сейтек ғой. Әлем әдебиеті Абай, 
Манас арқылы екі елді – қазақ пен 
қырғызды таныды ғой. 

– Шыңғыс аға! – деді Аралбай. 
– Жыраулар «Манас» жырын алты 
ай бойы жырлағанда таусылмаған. 
«Ма нас» эпосын М.Әуезов 30 
жыл бойы зерттеп, құнды ой-пікір 
жазғаны есіңізде ме, Шыңғыс Тө-
реқұлович! Бұдан хабарыңыз бар 
болар. Бұдан әрі тарихшы, фи ло-
софтардың көзқарастарын қаз-
қалпында тоғытты. Шыңғыс Аре-
кеңді құшағына қысты. Сырдың 
мұндай шоң азаматын бірінші рет 
көруім, мені таңырқатты. 

Ертеңіне Қы зылорда вокза лы-
нан Шыңғыс Айт матовты Біш-
кекке аттандыру сә тінде тағы да 
Арекең болды. Шың ғыс құшағын 
ажыратпай, қимай қоштасқаны 
әлі күні кеше гідей елестейді.

Ұлы жазушы сол бір кездесуден 

соң 1966 жылы Ыстықкөлдегі 
қыр ғыз жазушыларының құрыл-
тайында Қалтай-Арекеңмен екін-
ші рет кездесті. Бұл жолы да 
Аре  кеңнің бай білімдарлығына 
адам заттың Айтматовы тағы да 
та ңырқап, тамсанып, отбасына 
ша  қырды. Отбасында әңгіме қыз-
ды.

1967 жылы Қызылорда теат-
рында драматург Қалтай Мұха-
мед жановтың «Жат елде» спек-
таклі қойылатын болды. Осы 
қо йылымнан соң Аралбайдың 
от басында Қалтай аға бүкіл 
туыс тарымен бас қосты. Кең жа-
йылған дастарханға, Арекеңнің 
бай кітапханасына зер салған 
Шыңғыс аға бас иіп, тағзым етті. 
Арекең бұл жолы да Айтматовты 
мұхиттай білімдарлығымен тағы 
да тәнті етті. Бұдан соң Қалтайдың 
50 жылдық мерейтойында Аре-
кеңмен кездесіп, ұзақ сыр ағыт-
қаны бар.

1972 жылдың қоңыр күзі. 
«Москва» қонақ үйінде Қалтайдың 
«Фудзиямадағы кездесу» спек так-
лі «Современник» театрында қо-
йылатын болды. Осынау талқылау 
жиында Мәскеу режиссері Галина 
Волчекті таңырқата ой-пікір біл-
дірген Аралбай аға болды. Шың-
ғыс аға орнынан тұрып, спек-
такльдің бүкіл болмысына кәнігі 
сыншыдай ой бөліскен Аралбайды 
құшағынан босатпай тұрғанда, 
көп шілік қол соғып тұрып алғаны 
бар.

Адамзаттың Айтматовы Арал-
байды дүниеден өткенше аузынан 
тастамай өтті. Әр телефонмен 
ха барласқан сайын Аралбай Ма-
хамбетовты сұраумен болды. «Ха-
лі қалай, шоң азаматтың? Сыр-
қатынан жазылар түрі бар ма?».

1973 жылдың жазында Шың-
ғыс аға Арекеңді Бішкекте қуана 
қарсы алды. Бұл жолы Тоқмақ 
ауданындағы дұнған емшісіне өзі 
бас болып, Арекеңді емдетті. Бі-
рақ тура келген сырқаттан айығу 
мүмкін болмады. Арекең туған 
жерге оралып, айықпас сырқатпен 
арпалысты. Сүйікті жарына, ба-
уырларына қоштасу өсиет-хатын 
жазумен болды. Ажалды жеңе 
алмай, көп ұзамай пәни дүниеге 
аттанып жүре берді.

Бұл суыт хабарды естіген бой-
да адамзаттың Айтматовы Ма-
хамбетовтердің ұлдарына: «Шоң 
азамат болыңдар, әкелеріңдей 
болыңдар, еңбек етіңдер, өмір-
ді әкелеріңдей сүйіңдер! Ш.Айт-
матов» деген.

Бар-жоғы 41 жыл ғұмыр кеш-
кен, тоғыз жыл ғана сүйікті жа-
ры Қанымжанмен өмір сүрген 
Аралбай Махамбетовтың туға-
нына енді екі жылдан соң тоқ-
сан, дүниеден өткеніне елу жыл ға 
жуықтайын деп тұр. Бұл ғұмы-
рында бар-жоғы жиырма жыл-
дан сәл ғана асатын уақытта 
Қы зылорда қалалық Комсомол 
ко митетінің бірінші хатшысы, 
қа лалық партия комитетінде, об-
комда бірнеше бөлімдерді бас-
қарып үлгірген азаматтың өмір 
жолы таңырқатады. Соңынан 
ерген інілері, замандастарына кө-
мек тесуі, кадрлар таңдаудағы тәр-
бие мектебінің ұстазы болғаны 
бөлек әңгіме, досы көп жан еді.

«Ат тұяғын тай басар» демек-
ші, әулеттің тамырлары өркен 
жайып келеді. Соңынан ерген 
інілері Сұлтан, Кеңес, Барақтар 
бар. Аралбай ағаның төрт бірдей 
ұлы – Серік, Сәкен, Асқар, Еркін 
бір-бір шаңырақ. Сырдарияның 
жағасында үлкен көше Аралбай 
Махамбетов есімімен аталады.

Жуырда ғалым, профессор 
Қа зыбай Құдайбергенов «Сыр 
сарабдалы Аралбай» атты 21 
баспа табақтан тұратын естелік 
кітапты құрастырып шығарды. 
Міне, осы кітапта Аралбай ағаның 
бүкіл болмысы, азаматтығы маз-
мұнды баяндалғаны одан әрі 
көрініп тұр. Көзкөргендер есте-
лігін толғаныспен оқымау мүмкін 
емес. Бұл кітаптағы адам заттың 
Айтматовы – Шыңғыс Айт ма-
товтың «Өмірді әкелеріңдей сү-
йіңдер!» деген естелігі кітаптың 
өнбойын толықтырып тұрғандай. 
Ал, сүйікті жарына, інілеріне 
жазған қоштасу хаттары жан 
тебірентеді.

Шындығында, Айтматов құ-
шағы қандай ыстық еді! Оның 
ықыласы ауған, терең білімді 
азамат артына өшпес із қалдырды, 
ол ұрпақпен жалғаса беретіні 
күмәнсіз еді.

Қайырбек 
МЫРЗАХМЕТҰЛЫ,

Қазақстанның Құрметті 
журналисі.

Қызылорда қаласы

АЙТМАТОВТЫ 
ТАҢЫРҚАТҚАН 
АЗАМАТ

Қырғыз жазушысы, адамзаттың Айтматовының 
даңқы дүркіреп тұрған кез. Жата-жастанып іздеп 
жүріп кітап оқитын кезіміз. «Қоғалыдағы» ауылда 
мектепте аға вожатыймын. Педучилищені бітірген 
соң үш жылдай уақытым ауылда өтті. Қазір бар-
жоғын білмеймін, ол кезде мектепте бай кітапхана 
болатын. Әйтеуір айына бір кітапты оқып-тауысу 
мұрат. Алғаш рет Сансызбай Сарғасбаевтың пионерлер 
өмірінен жазылған «Достар» атты шағын кітабын 
оқығаным есімде. Қолтығымнан «Вожатый кітабы» 
деген оқулық түспейді. Директорымыз Мүсілім деген 
ағай пионер жұмысынан тапсырманы үйіп-төгіп 
береді. Әйтеуір тынымсыз уақыт. Мойнымда қызыл 
галстук. Пионерлермен дружина кеңесін жиі өткіземін. 
Мерекелер жақындағанда пионерлерге өлең-жыр, 
арнаулар үйретемін. Мектепке ерте барып, кешке сүріне 
үйге келемін.

Балалық шағым туралы ойлансам 
болды осы көрініс көз алдыма елестей 
жөнеледі. Үнемі есіме түсіп, қайта орал-
мас балдәурен сол шақтарға жетелейді де 
тұрады.

Біз көпбалалы отбасынан шықтық. 
Балабақшалар бар болса да үйдегі төр-
теуіміз де есігінен аттап көрген емеспіз. 
Есесіне, бәрімізді үйде әжеміз тәрбиеледі. 
Бүгінде әжесінің «балабақшасынан» 
тәрбиеленіп шыққан екі адам болса, 
соның бірі өзім екендігімді ерекше 
мақтан тұтатын ұрпақпын. Бір қызығы, 
әжеміздің жалғыз өзі-ақ бәріміздің 
ебімізді табатын. Сол ақшаңқан киіз 
үйдің ішінде әр күніміз қызықты болып 
өтеді. Ойыншықпен көп ойнай бермейміз. 
Қызығып та көрмеппіз. Үйде анамның 
артынан келген радиоқабылдағыш пен 
патефон болатын. Пластинка ойнатқыш 
аппарат. Иә, иә, баршаңызға жақсы таныс 
дөңгелек, үлкен қара түсті пластинка. 
Әжем сол пластинкаларды басындағы 
ақ орамалымен жақсылап сүртіп, оны 
патефонға салады. Сосын сол аппаратты 
жұқарған саусақтарымен сырт-сырт 
еткізіп басып, күнұзақ батырлар жырын, 
түрлі терме-қиссаларды, халық әндерін 
тыңдатады. «Ауылдың алты ауызы» 
атанған Ләтипа әжем ара-арасында өзі 
де қосылып айтып отыратын. Сол балаң 
шақта патефоннан тыңдаған Мұхтар 
Өтебаевтың домбырамен жырлауындағы, 
Фарида Шәріпованың оқуындағы «Қыз 
Жібек», «Қобыланды батыр», Мұқаш 
Байбатыровтың орындауындағы, Таңат 
Жайлыбековтың оқуындағы «Алпамыс 
батыр» жырлары мен «Ақан сері – 
Ақтоқты» трагедиясының үзінділері әлі 
күнге дейін құлағымда жатталып қалыпты. 
Сәкен Сейфулиннің «Ақсақ киік» әнін сол 
пластинка ойнатқыштан алғаш рет әжем 
тыңдатқаны да күні бүгінге дейін есімде. 
Аңыз әнші Ғарифолла Құрманғалиевтің 
әндерін де сол сырт-сырт еткен қара 
аппараттан жаттап өстік.

Әжем жарықтық сол батырлар жыр-
лары мен халық әндерін тыңдат қызып қана 
қоймай, оларды бізге жатқа айтқызатын. 
Яғни, сол жырларды тыңдаған сайын 
іштей қайталап отырып жаттап, әже-
міздің алдында «тест» тапсырамыз. Сы-
нағынан сүрінбей өтсек, өзіміз қалаған 
тәттілерге тойдырады. Одан қалды, сырты 
қаңылтырмен оюланған ағаш сандықтан 
мұқабасының тоз-тоз болған қалың 
кітапты алып шығып, соның сарғайған 
парақтарынан 6-7 сыныпта оқитын қос 
апам Мадина мен Фаридаға ұзақ-сонар 
жырларды кезекпен кезек оқытады. 
Әжеміз сол қалың кітапты үнемі мұқият, 
аялап ұстайтын. Мұқабасы жыртылған 
соң ба, сыртынан бірнеше қайтара газет, 
одан қалды, өзінің аппақ жаулығымен 
орап, байлап қоюшы еді. Сол қалың 
кітаптың «Қырымның қырық батыры» 
екендігін өз басым бертінде ғана білдім. 
Салмағы әжептәуір ауыр, бізге үлкен, 
«алып» болып көрінетін осы кітаптан 
бұл күндері «Арқалық», «Төрехан», 
«Қарабек», «Ер Қосай», «Ер Дотан» 
секілді небәрі 5 батыр туралы жазылған 
бөлімдері ғана сақталып қалыпты. 
Бүгінде сарғайып, шеттері жыртылған 
осы парақтарды қолыма ұстаған сайын 
алтын әжем есіме түсіп, сағынышым 
үдей түседі. Жасыратыны жоқ, біз осы 
жырлардағы батырларға еліктеп өстік. 
Соның әсерімен «Өскенде Алпамыстай 
батыр боламын» деуші едік. Бұл күндері 

ойлап отырсам, мұның бәрі біз үшін үлкен 
тәрбие құралы болған екен-ау! Апаларым 
«Батырлар жырын» оқудан шаршағанда 
әжеміз: «Ерте, ерте, ертеде, ешкі жүні 
бөртеде, қырғауылдың құйрығы ұзын 
екен...» деп ертегісін бастай жөнелетін...

1932 жылы елді жайлаған қиын кезең 
– ашаршылық жылдары дүниеге келген 
әжем еңбекке ерте араласыпты. «Баламын 
ғой, кез келген жұмысқа жегілеміз. Екі 
қарым тез талатын. Әйтеуір, аш қалмасақ 
деп тырмысатынбыз» дейтін әжеміз 
балалық шағы туралы. Ләтипа әжем 19 
жасында атам Ермағанбетке тұрмысқа 
шығып, біздің әулеттің босағасын 
аттайды. Қармақшы ауданының 
орталығына көшіп келген 1975 жылға 
дейін Иіркөл ауылдық кеңесіне қарасты 
Калинин учаскесінде тұрған олар көп 
қиыншылықты бастан өткізген.

Атам Ермағанбет Нұрмаханұлы да он 
саусағынан өнер тамған шебер, темірден 
түйін түйіп, ағаштан ою ойған зергер 
болған. Істен шыққан майда-шүйде 
заттардан бастап, кез келген көліктердің 
бұзылған жерлерін еш қиындықсыз 
жөндей береді екен. КСРО-ның «Еңбек 
ардагері» медалімен марапатталып, 
«Коммунистік еңбек екпіндісі» атағына 
ие болған атамның өз қолымен жасаған 
кебеже-сандықтары, қамшы секілді 
басқа да заттары бүгінде тәбәрік ретінде 
отбасымыздың құнды мұрасына айналған.

Әжем әуелі егіншілікпен айналысып, 
бақша еккен. Жас кезінен бастап күні 
бойы күннің астында жүріп, соқамен жер 
жыртқанын көзін көргендер әлі күнге 
дейін айтып отырады. «Ер адамдармен 
тең еңбек еткен Ләтипа барлығына 
үлгеретін. Өгізге соқаны өзі жегетін еді. 
Таңнан күн батқанға дейін бақшаның 
ішінде жүреді. Қанша бейнет көрсе де, 
белі бір бүгілмей өтті», – дейтін әжемнің 
сырлас досы болған Қаншай Бекетқызы.

Ләтипа Бермаханқызының сол еңбегі 
ескеріліп, Калинин учаскесінен респуб-
лика бойынша ауыл шаруашылығы 
саласының үздігі атанып, «Озат бақшашы» 
алтын медалімен марапатталады. 1965 
жылы Иіркөл ауылдық кеңесінің №19 
Сарыөзек сайлау округінен депутаттыққа 
ұсынады. Ләтипа Мықтыбаева бұл сай-
лауға еңбекшілердің, яғни, қарапайым 
жұ мысшылардың атынан түседі. Сол 
жылдың 24 наурызында Ләтипа Берма-
ханқызы 33 жасында Иіркөл ауылдық 
кеңесінің депутаты болып сайланады. 
Ауылдық кеңестің депутаты ретінде 
әжеміз ауылдастарының сеніміне селкеу 
түсірмей, белсенді қызмет жасайды. 

Еңбектен, қара жұмыстан қол үзбеген 
әжеміз 1967 жылы Ташкент қаласында 
өткен КСРО ауыл шаруашылығы 
озаттарының көрмесіне делегат ретінде 
қатысады. Осы көрмеде қармақшылық 
Ләтипа Мықтыбаеваның бақша егу жұ-
мыстарындағы жетістіктері насихат-
талып, одақтас республикалардан келген 
қатысушыларға арналған кездесу ұйым-
дас тырылады.

Кейіннен әжем құрылысшы болып 
еңбек етеді. Қарапайым сылақ сылау дан 
бастап, еден орнатуға дейінгі жұмыс-
тарды қиналмай еңсерген жан «Озат 
құрылысшы» алтын медалін кеудесіне 
жарқырата тағады.

Менің әжемнің әлемі осындай еді.

Нұрсұлтан МЫҚТЫБАЙ,
журналист

... Суық ызғар кетіп, күн жыли бастасымен әжем Ләтипа атам 
мен әкеме алты қанат ақшаңқан киіз үйді құрдырып, ішіне 
өзі басқан текемет, сырмақ төсеп, басқұр, дөдеге, тегерішпен 
безендіретін. Қараша үй құрылып, төсек-жабдықтары салынып 
біткен соң, әжем міндетті түрде атам Ермағанбеттің өз қолымен 
соққан сандығын алдырады. Сүйегі қара талдан жасалып, сырты 
қаңылтырға ойып салынған оюлармен қапталған, ұстайтын 
екі құлағы мен құлып салатын жері қошқар мүйіз пішінінде 
темірден құйылған алып сандық біз үшін ерекше, тосын сыйларға 
толы болушы еді. Әжеміз сандықты ортаға қойып, ашуға оқтала 
бергенде, бәріміз қаумалап, жанына жинала қалатынбыз...

ӘЖЕМНІҢ ӘЛЕМІ

Белгілі ақын, қоғам қай
рат кері, Қазақстан Жазу
шылар одағының мүшесі, 
Петербургтағы  Халық ара  лық 
көлік акаде мия сы ның Ака
демигі, Петер бург тағы Ха лық
аралық ғылым ака де миясының 
коррес пон дентмүшесі, ҚР 
Ұлт тық аграрлық уни вер
ситетінің құр метті профес
соры, техника ғылымының 
кандидаты, Арал ауданының 
Құрметті азаматы 1947 жылы 
Арал ауданының Құланды 
ауылдық кеңесінің Шығанақ 
бөлімшесінде дү ниеге келді.

1954 жылы Құланды 
7жылдық мектебін бітірген 
соң білімін Аван мектебінде 
жалғастырды. 1965 жылы 
аталған мектепті үздік бітірді. 
Қазақ Мемлекеттік ауыл 
шаруа шылығы институтына 
түсіп, 1970 жылы инженерме
ханик мамандығын алды. 1991 
жылы және бір жоғары оқу ор
нын – Өскемен жолқұрылыс 
институтын бітіріп, инженер
экономист мамандығын да 
иеленді.

Еңбек жолын 1970 жылы 
Қызыл орданың жөндеумеха
никалық зауытында қатар
дағы технолог, конструктор 
қызметінен бастады. 24 жа
сында жүз елуден аса жұмыс
кері бар цехтың бастығы 
болды. Кейін өнімнің сапа
сын бақылау, техникалық 
бөлімдер бастығы және осы 
зауыттың бас инженері бол
ды. Ол аталған зауытта таба
ны күректей он жыл қызмет 
атқарды.

1980 жылы С.Құттыбайұлы 
жеке ұжым – Жылжымалы
механикалық колоннаға, 1981
1985 жылдары Автокомбинат 
кәсіпорнына басшылық жаса
ды. 1985 жылы құрамына 22 
кәсіпорын кіретін Қызылорда 
облысының автокөлік бір
лестігінің бас инженері бо
лып жұмыс атқарды. 1988 
жылы автокөлік бірлестігінің 
бастығы лауазымына сайлауға 
түсті. Онда басымдық да
уыспен жеңіп, 1990 жылға 
дейін автокөлік бірлестігінің 
бастығы болып жұмыс 
атқарды. Қызылорда қалалық, 
облыстық кеңеске де депу
тат болып сайланды. Сөйтіп, 
облыстағы әрі жас, әрі беделді 
басшылардың бірі атанды.

1990 жылы Алматы қала
сына ауыстырылып, ҚР Көлік 
министрлігінің Бас бас қар ма
сының бастығы болып таға
йындалды. Коллегия мү ше
лігіне сайланды. Осы тұста 
(19901991 жылдары) үкімет 
комиссиясының құра мына 
кіріп, Шығыс Қазақстан об
лысы, Зайсан өңі ріндегі жер 
сілкіну апа ты ның салдары
нан орын алған зардаптарды 
қалпына кел тіру жұмысына 
белсене ара лас қанын атап 
өтуге болады.

1993 жылы Министрлік 
мемлекеттік холдинг болып 
қайта құрылғанда С.Құт
ты байұлы вицепрезидент 
қызметіне жоға рыла тылды. 
Осы қызметте жүріп Үрімші 
қаласында ұйымдастырылған 
ҚазақстанҚытай бірлескен 
кәсіп орнының басқарма мүше
лігіне сайланды. 1997 жылы 
ол «Жібек жолы» акцио
нерлік қоғамының дирек
торлар кеңесінің төрағасы 
және Президенті болып 
сайланды. Кейін Қазақстан 
Үкіметі республикадағы өзіне 
қарасты барлық 69 автокөлік 
кәсіпорнын біріктіріп, Мем
лекеттік автокөлік кәсіпорнын 
(«Казавтотранс») құрды. 
С.Құт тыбайұлы осы үлкен 
құрылымға 1998 жылы бас ди
ректор болып тағайындалды. 

2004 жылдан бастап 
Ақтөбе қаласы әкімінің 
орын басары, кейін Ырғыз, 
Мәртөк аудандарының әкімі 
және Ақтөбе облысының 
авто мобиль жолдары және 
жолаушылар тасымалдау 
бас  қармасының бастығы қыз

меттерін атқарып, 2010 жылы 
зейнетке шықты.

1994 жылы ҚазКСР Жоғары 
Кеңесінің депутаттығына, 2004 
жылы «Ақ жол» партиясының 
атынан ҚР Мәжілісінің депу
тат тығына кандидат болды.

2008 жылы техника ғылым
дарының кандидат тығына дис
сертациясын қорғап шықты. 

2010 жылдан бастап өзі 
оқыған Құланды мектебінің 
жақсы оқитын оқушыларына 
оқу жылының аяғында стипен
дия беріп отырды.

Соңғы жылдары Алматы 
қаласында тұрды, шығар ма
шылыққа ден қойды және 
кәсіпкерлікпен айналысты.

Үкімет пен Министрліктің 
тапсырмасымен С.Құтты бай
ұлы Иран, Түркия, Қытайда 
бір неше рет болды. Негізінен 
жас Қазақстан Республикасы
мен осы мемлекеттер арасын
да алғашқы болып, автокөлік 
қатынасын жолға қою жө
ніндегі мемлекетаралық ме
морандум, шарттар жасасуға 
қатынасып, осы шараларды 
іске асыруға атсалысты. Жа
пония, АҚШта болып, жаңа 
нарық экономикасын алға 
апару жолын игілікті ететін 
оқулардан өтіп, өз білімін 
жоғарылатты. Кейін Герма
ния, Австрия, Чехия, Финлян
дия, Швеция, Балтық елдеріне 
де сапарлады. 

Мемлекет наградасы және 
Құрмет грамоталарымен мара
патталған. 2018 жылы «Халық 
сүйіктісі» ұлттық сыйлығының 
лауреаты атанды.

Халқының рухани бай
лығын жоғалтпауға жасаған 
еңбегі өзінше бір төбе. 1990 
жыл дың  басында Қы зыл ор
дада ал ғашқы «Қазақ тілі» 
қоғамын құруға атсалысып, 
қоғам президиумының мүшесі 
болып сайланды. Кейін Ал
матыда туған елге септігін 
тигіземін бе деген ниет
пен «АралАзияҚазақстан» 
халықаралық қо  ғамдық ко ми
те тінің, «Шапа ғат» атты Арал 
балаларын қор ғау қорының 
үйлестіру кеңес терінің құ
рамында болды. 

2003 жылы құрылған 
«Арал ХХІ ғасыр» қоғамдық 
қозғалысының төрағасы, 
«Ота  нымыздың тарихы» атты 
республикалық клубты құру 
шылардың бірі және сол клуб
тың мүшесі.

Тарих пен өнерді зерт
теп жүреді. Сонау қызыл 
империяның қысымынан 
кейін алғаш шыға бастаған 
(1992 ж.) шежірелердің бірі 
«Алты ата Әлім» кітабы 
авторларының бірі. Кейін 
оның «Бұйрат», «Ақ шағыл», 
«Ұшан теңіз, ұлы құм», 
«Қырық жол» және «Сыр
дария кітапханасы» айдары
мен шығарылған 100 томдық 
кітаптарға бір томдығы кірді. 
Бес өлең кітабы, «Ой өрімдері» 
атты нақыл сөздер жинағы, 
«Бабаларға бас ием», «Ата
анаң – асқар биігің», «Әулет 
әлемі», «Шаңырақ – Сексен», 
«Құландым – құт мекенім», 
«Шағала ғұмыр» атты тарихы 
танымдық туындылары және 
«Тораңғы тамыр дүние» атты 
оның сұхбаттолғаныстары, 
әдеби, ғылыми мақалалары 
жинақталған кітабы және 
«Азамат әлемі» атты альбом
кітап жарық көрді, сөйтіп 15 
туындының авторы атанды.

Тарихи  тұлғалар туралы 
және өзінің жанын толғантатын 
басқа да өзекті мәселелер тура
лы қалам тартты. Туындылары 
газетжурналдарда басылып 
тұрады. Бұған қоса, 3 моно
графиясы, 16 ғылымизерттеу 
мақаласы жарық көрген. Бір 
өнертапқыштық куәліктің ав
торы. Петербургтағы ғылым 
академиясының «Құрмет жұл
дызы» орденімен марапат
талған.

С.Құттыбайұлы бес бала 
тәрбиелеп жеткізген әке. 
Жұбайы зейнеткерлікке шық

қанға дейін мектепте мұғалім 
болды. Үлкен қызы Ризат – 
саясаттану ғылымдарының 
док торы. Үлкен ұлы Ұлан 
– техника ғылым дарының 
кан дидаты. Ортаншы қызы 
Бағдат – медицина ғылым
да рының кандидаты. Кіші 
қызы Анар – ҚР Сыртқы 
Істер министрлігінің жауапты 
қызметкері. Кенже ұлы Саян – 
ҚР Премьер Министрі Кеңсесі 
басшысының кеңесшісі. 

Құдіреттің  осыншама 
сы йын кез келген адам кө
те ріп жүре алмас еді. Ол 
көтеріп жүрді. Өзінің қара
пайымдылық қасиетімен. Өзі
нің қанағатшылығымен. Иә, 
қарапайымдылығы оның өмі
рін әрлі де әдемі еткенін енді 
білгендеймін. Ешкімді қыз
ғанған жоқ. Ешкімнің ала
жібін аттаған жоқ. Ешкімнің 
алдына түскен жоқ. Бауырмал 
еді. Мені туған ағасындай 
көретін еді. Мен оны туған 
інімдей сыйладым. «Сенің 
қалай туып, қалай өлгенің 
маңызды емес. Қалай өмір 
сүргенің маңызды. Өйткені 
келесі мәңгілік өмірің осыған 
байланысты болғандықтан» 
дейді даналар. 

Сансызбай туралы суық 
хабарды естіген сәтте бірден 
ойыма оның  өмір сүрген жыл
дары тізбектеліп көз алдыма 

тұра қалды. Ең бастысы, ол  
арын ардақтап өтті өмірден. 
Арын барлық нәрседен биік 
қойды. Сондықтан оның өмірі 
бәрімізге әдемі, салиқалы 
мәнді көрінетінді. Ол алды
артына алаңдамай өмір сүрді. 
Меніңше, жүрегі ақ адам 
ғана батыл өмір сүре ала
ды. Таза адам ғана ешкімге 
жалтақтамай жүре алады. Тек 
құдайдан қорқатын адам ғана 
әр күніне сенімділікпен қарай 
алады. Ішкі мәдениеті ерек
ше дамыған жан болатынды. 
Ақық адам осындайақ болар. 

Қайтқан адамды өлтір
мейтін – мақтау емес, естелік. 
Естелік арқылы оның екінші 
өмірі басталады. Естелік 
арқылы сен мәңгі жасайсың. 

Інім қайтқалы онымен 
бірге болған сәттер көз алдыма 
көп көлбеңдеп тұрады. Естелік 
– жүріп өткен жолыңның ой
шұқырын бір шолып өту үшін 
жазылады. Тоқтаған жерде 
соңымызға бұрылып қарасақ, 
жолымыз тақтайдай тегіс 
болмапты, кілең соқтықпалы, 
соқпақты, аяқ сүріндірер 

қақпа тасы мол, ойшұқыры 
жетерлік, әрненің түсіндей 
кедергілерден өтіппіз.

Шүкір, пешенемізге бұ йыр
ған жылдар осындай болыпты. 
Уақытты біз таңдамаймыз, 
маңдайға жазылған жазмыш 
жазуы бізге осындай ойлы
қырлы, асуы алыс, күз іргесін 
қиялап қана өтетін қиын 
жалғызаяқты бұйыртыпты.

«Балалық өтті білдің бе? 
Жігіттікке келдің бе? Жігіттік 
өтті, көрдің бе? Кәрілікке 
көндің бе?» деп ұстаз айт
қандай, пешенеге бұйырған 
жолда жүріп, үлкендер айтқан 
сөзді естіпбіліп, естелік ауы
лына ат басын бұрар болсақ, 
– сағымы бұратылған бұйра 
белдің арғы қабағында қалған 
інілеріміздің асыл бейнесі 
көз алдымызға қалқып келе 
қалады. Бәрібәрі кешегідей 
көрінеді. Ашық, қанық үні 
құлағымызға сіңген, нығыз 
басқан қадамы көз алдымыз
да тұрған, әдемі өзіне жара
сымды күлкісімен, маңдайы 
жарқырап жүретін ініміздің 
бірі Сансызбай еді.

Сансызбай ініммен таны
суым сонау 80жылдардың 
басынан басталғанды. Балық 
шаруашылығы өндірісіне 
көмек көрсету мақсатында 
Қызылорда облысына сапар
мен барғанмын. Облыс бас

шыларымен кездесіп, жүру 
маршруттарын белгілеп, екі 
күндей болдым. Арасында сол 
жақтағы достар – Өтегенов 
Әнес, Көбеев Әбдіхан, 
Қаратаев Мұхамедьяр, Сер 
мағамбетов Сахитжан, 
 Ис маи лов Сапа  және бас
қа лары: «Құдаеке, сізді 
сағындық қой, қайтарыңда бір 
тәуір уақытыңды бөліңіз, бас 
қосайық» деп өтінгенді. Со
нымен, қайтар күні облыс бас
шыларымен қош тасып, жұмыс 
сапарын қоры    тындылап, 
олардың ұшаққа шығарып 
салмайақ қоюын өтіндім. 
Достардың күтіп отырғанын 
да ескерт кенмін. 

Әйтеуір, туған құдам, бұ
рыннан досым Әнес Өтеге
новтың үйіне де жеттікау. 
Бұл кезде Әнес обкомның 
әкімшілік  бөлімінің мең геру
шісі. Достардың барлығы 
бірдей, сен тұр мен ата
йындар. Ағаға сәлем береміз 
деп Мұхтар, Төреғали, Қуа
нышқали, басқа да бірекі мен 
танымайтын інілер жиналып
ты. АқТұрсынның дастарха

ны бұрыннан қонақтарға дай
ын тұратынды. Көңілдеріңнен 
ай  налайын, ақ көңілді шын
достарымай. 

Байқаймын, менің доста 
рым ның арасында, өзі 
сымбатты, сөзге шешен, 
көсемдей бір жігіт отыр. 
Қасында құралайдың көзін
дей бадырайған көзі бар, мәде
ниеттілігі мен сыпа йы лығы 
өзіне жарасқан сұлу келін шегі 
тағы бар. Көп ұзамай, Әнес до
сым: «Құдеке, байқаймын сіз 
бір адамды танымай отырсыз. 
Ол өзіңнің балықшыңның ба
ласы Құттыбаев Сансызбай 
деген інің», – деді. 

Және де қасындағы келін
шегінің аты Қарлығаш. Осын
дағы ірі мекеменің, яғни 
автокомбинаттың бас тығы 
деп таныстырғанды. «Жылқы 
малы кісінескенше, адам түсі
ніскенше» демекші, сол жерде
ақ шүйіркелесе кет кенбіз. 
Орыстар «рыбак рыбака видит 
издалека» дейді ғой, біздер 
нағыз балық шы ның балала
ры едік. Сол таныстығымыз 
жалғасып 40 жылдай аға
інілігіміз кіршіксіз болғанды.

2010 жылдың ортасы бо
луы керек. Арал, Аманөткел, 
Қызылордада әртүрлі жұмыс 
бабымен бір жарым ай
дай болып, Алматыға үйіме 
келгеніме оншақты күн 
болған. Бір күні немерем: 
«Ата, сізді біреу телефонға 
шақырады» деді. Телефонды 
көтердім. Дауысынан бірден 
таныдым. Сансызбай інім 
екен. Сәлемсаулықтан кейін: 
«Аға, 30мау сымда 63ке кел
ген зейнеткер болған тойы
ма келе алмадың ғой. Сіздің 
орныңыз бөлек еді» – деп, 
өзіне жарасымды назын айт
ты. Ертерек қонақ бол деген 
шақыру қағазды алсамда, сол 
күндері Қызылордада  балық 
шаруашылығының үл кен ке
ңесі болып шыға алмағаным 
расты. Мұны өзіне, досы На
жмадин Мұсабаев інімізге 
де ескерткенмін. Соны
мен Сансызбай інім сөзін 
жалғастырып: «Аға, 11 қыр
күйекте әкем Құттыбай 
Мұхан бетиярұлына 110 жыл
дығын, көкем Сұлтанкерей 
Мұханбетиярұлына 100 
жыл дығын атап ас беремін. 
Осы Алматыда. Төрт ма
шинамен жүреміз. Астана, 
Ақтөбе, Шалқар, Аралдағы 
ағайындар ескертілді. Сізден 
өтінішім, осы тойға бас бо
лып барасыз» деді. Сөзін 
жалғастырып: «Аға, 2000 
жылы әкемнің 100, көкемнің 
90 жылдығын атап өткізгіміз 
келген. Бірақ, тірі пендені 
тұрмыс, қызмет билейді емес 
пе, реті келмей қалды. «Өмір 
өткен күндер емес, есте қалған 
күндер» деген қағиданы 
қайық қылып мініп, сонау 
19981999 жылдардан бастап 
әкемізді, көкемізді көзі көрген 
ағалардан естелік жиып, «Ата
анаң – асқар биігің» деген ат
пен шағын кітап шығардық. 
Бұл атаананың аруақтарының 
алдында бас ию болса, екінші 
жағынан келешек ұрпақтар 
кімнің кім екенін білсін де
ген мақсат еді. Ертең кітап 
қолыңа тиеді» – деді. Со
нан соң: «Әкемді білмесең 
де, Сұлтанкерей көкемді 
көрдің, жұмыстас болдың. 
Оның бер жағында Арал 
өңірінен шыққан бірінші 
министрсіз. Ағам да сол 
балық шаруашылығының бір 
кішкентай болса да, пұшпағын 
басқарған ардагер ғой. Сол кісі 
туралы, құрдас достары жайлы 
Аралдағы «Толқын» газетіне 
көргеніңді жазсаң қайтеді» 
деді.

Сонымен ертеңгісін қо
лыма тиген інімнің «АтаАна – 
асқар биігің» кітабын бір дем
мен оқып шықтым. Ал інімнің 
кітабындағы келтірілген жер, 
су, шөптердің аттары өзіме 
таныс, жас кезімнен өзімнің 
іздеп барып жүрген жерлерім. 
Сонымен Сұлтанкерей аға
мыздың 100 жылдығына 
арнап, Арал дың «Толқын» 
газетіне үлкен мақалам да 
шықты. Себеп пен басқа да ар
дагер ағалар дың атын атадым. 

Інімнің өтініші бойынша 
жазылған мақала көлемі 56 
беттен тұратынды. Осыны 
оқығанда Сансызбай көзіне 
жас алып: «Ағаау, сені осы 
уақытқа дейін танымаппын 
ғой. Өз көкемнің шын көзін, 
сөзін естіген туған ағам 
екенсіңау!» деп құшақтағаны 
әлі есімде. Сансызбайдың 
балалары айтады, мақала, 
«Аралдың айтылмаған ақи
қаты» атты кітапқа еніпті.

Сонымен, қыркүйектің 10
да Арал ауданының әкімі На
жмадин Мұсабаев басқарған 
бір топ азаматтар сонау 300 
шақырым Құландыға ба
рып, ініміздің берген асына 
қатысып қайттық. 

Ініммен соңғы кездесуім 
осы аты өшкір індеттің алды 
болатынды. Наурыз айының 
ішінде «Аға, үйде қамалып 
отырмыз, халықпен бірдей 
көреміз де қиыншылықты» 
деген. Содан кейін 23 рет 
телефонмен сөйлестім. Шілде 
айында телефон нөміріне 
звондап ала алмадым. Іле
шала суық хабар жетіпті. Өмір 
деген осы екен. «Жақсының 
жақсылығын айт, нұры тасы
сын» демей ме атамыз қазақ. 
Бір өкініштісі, біз сол ниет
тілегімізді көбіне азаматтың 
бұл фәниден бақи дүниеге 
аттанғаннан кейін айтып жа
татынымыз бар. Кім білсін, 
бұған да шүкіршілік деу ке
рек шығар. Әділін айтсам: 
мен Сансызбайдың өміріне, 
оның еңбекқорлығына таң
қа латынмын. Жоғарыда ай
тылғандай, үкіметтің, қо ғам
ның жауапты қыз меттерінде 
жүріп, 15тен аса туындының 
авторы болу, өз басыма сый
майды. Бұл еңбектер күнітүні, 
керек болса, айлар бойы ойла
нып бітіретін жұмыс емес пе? 

Кейінгі кезде Сансыз
бай «жүрегіме екіүш рет 
дәрігерлердің араласуымен 
көмек алдым» деп жүретінді. 
Сабырлы, ақылды азамат, 
өзінің жағдайын біле тұра, 
азамат, қоғам қайраткері, 
ғалым, ақын, қамқоршы 
әке мақсатына жетсе де, 
жеттім деп тыныш жатпаған 
жан. Бұған мысал: әртүрлі 
жанрдағы оннан астам кітабы 
жарық көрсе де, өмірінің  алуан 
сәтін бейнелейтін кітап – аль
бомын шығарды. «Азамат 
әлемі» деп атаған.

Менің таңқаларым – 7 
бөлімнен тұратын еңбегінде 
өмір жолдарын бір ауыз қара 
сөзсіз, тек суреттермен ғана 
көрсете білгені. Осылардың 
ішінде  Баба түкті шашты 
Әзиз, Едіге тауына тағзым, 
Асан Қайғы кесенесі, Бабтың 
бабы Ысқақ баб, Қорқыт Ата 
кесенесі, Қожахмет Яссауи 
кесенесі, Аралдағы Арыстан
баб, Айшабибі, Қарахан 
баба, Самарқандағы Жалаңтөс 
баһадүр кесенесі, Ташкент, 
Нұрата Әйтеке би, ШопанАта, 
Бекет пір, Сунақ Ата, Бәйдібек 
баба, Домалақ Ана, Созақтағы 
Қарабура әулие, Қобызшы 
Ықлас кесенесі, Павлодар, 
Мәшһүр Жүсіп, Қарағанды, 
Бұхар жырау, Ақтөбе, Исатай 
батырдың опат болған жері, 
Мұстафа Шорманов, Өтеген 
батыр, Күйші Сүгір кесенесі, 
Бақтыбай батыр ескерткіші, 
Есет, Дәрібай кесенесі сын
ды әулие бабаларымыздың 
жатқан жерлерін мұқият зер
делеп, жинақ жасауға қалайша 
уақыт тапқан?!

Бұл еңбегі «суреттер сыр 
шертеді» дегендей тарихи 
еңбек. Не деген көрегендік! 
Өзінің бір күнде ешкімге айт
пай, бұл дүниеден фәни бола
рын болжағандай әдемі естелік 
қалдырған. Бұл да – бір көзге 
көрінбейтін бақыт шығар. 
Амал қанша, осы ғана көңілге 
медеу. Біз оны әлі талай 
іздейтін боламыз. 

Құдайберген 
САРЖАНОВ,

Мемлекет және 
қоғам қайраткері, 

Қызылорда облысы және  
Арал ауданының 

Құрметті азаматы

Ел сенімін ақтаған
Мен бүгінгі күнге 

дейін қаншама аза-
маттармен қыз меттес, 
үзеңгілес, дәм-
тұздас болып, етене 
араластым, талай 
тұлғалармен қатар 
жүріп, жайсаңдармен 
жүздестім. Әр 

адам өзінше бір әлем ғой. Әрине, олардың жан-
дүниесін, терең қатпар сырларын бірден ұғына 
қою да оңай емес. Дегенмен, солардың ішінде де 
алғашқы кездесуден-ақ бірден жүрегіңе жақын 
сезініп, бұрын нан таныс-білістей ортақ тіл табы-
сып кететін, жатырқап-жатсынуды білмейтін жай-
саңдар болады. Міне, сондай жаны таза, көкірегі 
адал жақсы-жайсаңдардың бірі  Сансызбай 
Құттыбайұлы еді.

Назар

Құқықтық статистика және 
арнайы есепке алу органдарымен 
мемлекеттік қызметтің 4 түрі 
көрсетіледі:

- соттылықтың болуы туралы 
анықтама беру;

- әкімшілік құқық бұзушы-
лықтар туралы анықтама беру;

- мұрағаттық анықтама беру;
- прокуратура органдарынан, 

тергеу және анықтау органда-
рынан шығатын ресми құжаттарға 
апостиль қою туралы анықтама 
беру.

Мемлекет Басшысының мем-
лекеттік қызметті электрондық 
форматқа көшіру бойынша тап-
сырмасын іске асыру шең бе-
рін де Комитет аталған мем ле-
кет тік қызметтердің үш түрін 
ав томаттандыру және оңтайлан-
дыру жөнінде бірқатар іс-ша-
ралар жүргізді.

«Соттылықтың болуы немесе 
болмауы туралы анықтама 
беру» мемлекеттік қызмет толық 
автоматтандырылды.

Құжаттарды қабылдау және 
мемлекеттік қызметтерді көр-
сету нәтижесін беру www.egov.
kz «Электрондық үкімет» веб-
порталы (портал) арқылы аль-
тернативті түрде де, сонымен 
бірге анықтаманы қағаз үлгісінде 
алу қажет болған жағдайда Мем-
лекеттік корпорация арқылы жү-
зеге асырылады.

Сонымен бірге, қызметтерді 
оңтайландыру шеңберінде аза-
маттарға жылжымалы жүйенің 
абоненттік қондырғысы арқылы, 
яғни mGov порталының мобиль-
дік қосымшасы арқылы элек-
трондық анықтама алу мүмкіндігі 
берілген.

Бұдан бөлек, азаматтар шет-
елге шығу үшін анықтама алу ға 
сұрауды портал арқылы элек-
т ронды беру мүмкіндігіне ие 
болды. Бұл қызмет түрін бұрын 
мемлекеттік корпорацияға бару 
арқылы (қағаз вариантта) алу 
мүмкін болатын.

Электрондық анықтаманы 
«EgovKzBot» Telegram-бота кө-
ме  гімен алуға болады.

Анықтама алу үшін «Мобильді 
азаматтар базасына» (МАБ) 
тіркелу қажет. Бұл үшін eGov.
kz порталында жеке кабинетке 
тиісті деректер енгізіледі.

Анықтама алу үшін Telegram 
мессенджерді көшіру керек, 
«EgovKzBot» іздеу жолына ен-
гізу, енгізу/қайта енгізу. Әрі 
қарай «Қызметтер» бағанында 
«Сот тылықтың болуы немесе 
бол мауы туралы анықтама беру» 
атты сервисті таңдау, содан кейін 
азаматқа растау коды көрсетілген 
SMS-хабарлама келеді, кодты 
енгізгеннен кейін соттылықтың 
болуы немесе болмауы туралы 
ақпарат берілетін болады. 

Сондай-ақ, порталда элек-
трондық анықтаманы ЭЦҚ қой-
май-ақ «Бір реттік SMS паролінің 
сервисінің» көмегімен алуға 
болады.

Сонымен қатар, порталда 
«Үшін ші тұлғалармен анықта-
ма алу сервисі» жүзеге асырыл-
ған. Үшінші тұлғалардың элект-
рондық сұрау салуы өзіне қатысты 
мәліметтер сұратылып отырған 
адам порталда жеке кабинеттен, 
сондай-ақ порталда тіркелген 
адам ның ұялы байланыстың 
абоненттік нөмірі арқылы пор-
тал дың хабарламасына жауап 
ретінде бір реттік парольді жіберу 
немесе қысқа мәтіндік хабарлама 
жіберу жолымен келісім берген 
жағдайда орындалады.

Осындай қызметті алудың не-
гізгі шарты МАБ-қа тіркеу болып 
табылады. МАБ-ға тіркелу үшін 
қызмет алушыға порталдағы «же-
ке кабинетте» «телефон» де ген 
бағанда телефон нөмірін көр-
сету керек немесе оны ЖСН-ді 
мемлекеттік корпорацияның кез 
келген фронт-офисіне тіркеу қа-
жет.

«Комитеттің және оның ау-
мақ тық басқармаларының мұра-
ғаттары шеңберінде мұрағаттық 
анықтамаларды және/немесе мұ-
рағаттық құжат көшірмелерін 
беру» мемлекеттік қызметі іші н-
ара автоматтандырылған. 

«Прокуратура органдарынан, 
тергеу және анықтау органда ры-
нан шығатын ресми құжаттарға 
апостиль қою» мемлекеттік қыз-
метті көрсету үшін көрсетілетін 
қызметті алушы ұсынған өтінішті 
және (немесе) талап етілетін құ-
жаттарды және (немесе) мәлі мет-
терді алған күннен бастап «бір 
өтініш» қағидаты бойынша көр-
сетілетін қызметтердің құрамына 
кіретін мемлекеттік қызметтер 
көрсетудің тәртібін реттейтін 

заңға тәуелді нормативтік құқық-
тық актілерге сәйкес мемлекеттік 
баж алынады.

«Прокуратура органдарынан, 
тергеу және анықтау органда-
рынан шығатын ресми құжат-
тарға апостиль қою» мемлекеттік 
көрсетілетін қызмет үшін  мем ле-
кеттік баж төлемі «электрон дық 
үкіметтің» төлем шлюзі (ЭҮТШ) 
немесе екінші деңгейдегі банктер 
арқылы жүзеге асырылады.

Портал арқылы «бір өтініш» 
қағидаты бойынша көрсетілетін 
қызметті алу үшін электрондық 
өтінім берілген жағдайда, көр-
сетілетін қызметті алушы қағаз 
нысанында «бір өтініш» қағидаты 
бойынша көрсетілетін қызметтің 
нәтижесін алу үшін порталда 
шетел мемлекетінің («бір өтініш» 
қағидаты бойынша көрсетілетін 
қызметтің нәтижесін ұсыну елі) 
атауын және Мемлекеттік кор-
порация филиалын қосымша таң-
дайды.

Мемлекеттік қызметтерді көр-
сету мерзімі келесідей:

- соттылықтың болуы туралы 
анықтама беру:

1) құжаттар топтамасын Мем-
лекеттік корпорацияға тапсырған 
кезден бастап, сондай-ақ порталға 
жүгінген кезде – 10 (он) минут;

қосымша анықтамалық тек-
серіс жағдайында – 5 (бес) жұмыс 
күні;

шетелге шыққан жағдайда:
- облыс орталықтарында, рес-

публикалық маңызы бар қала-
ларда және астанада орналасқан 
Мемлекеттік корпорация филиал-
дарының бөлімдеріне жүгінген 
кезде – 5 (бес) жұмыс күні;

- Мемлекеттік корпорация 
филиалдарының басқа бөлім де-
ріне жүгінген кезде – 10 (он) жұ-
мыс күні;

2) құжаттар топтамасын тап-
сыру үшін күтуге ең жоғары жол 
берілетін уақыты – 15 (он бес) 
минут;

3) қызмет көрсетудің ең жо-
ғары жол берілетін уақыты – 15 
(он бес) минут.

Құжаттарды қабылдау күні 
мемлекеттік қызметті көрсету 
мерзіміне кірмейді.

Көрсетілетін қызметті алушы-
ға қосымша анықтамалық тексе-
ріс жүргізген жағдайда, 4 (төрт) 
жұмыс күні ішінде көрсетілетін 
қызметті беруші өтінішті алған 
кезден бастап 20 (жиырма) жұмыс 
күні өткеннен кейін қайта жүгіну 
қажеттілігі туралы хабарланатын 
аралық жауап жолданады; 

- әкімшілік құқық бұзушы-
лықтар туралы анықтама беру–15 
(он бес) минут;

- мұрағаттық анықтама беру 
– Құжаттар топтамасын Мем ле-
кеттік корпорацияның ас танада 
және республикалық ма ңызы 
бар қалаларда, облыс орта лық-
та рында орналасқан филиал да-
рының бө лімдеріне тапсырған 
кез ден бас тап, сондай-ақ портал 
арқылы жү гінген кезде –  8 (сегіз) 
жұмыс күні;

Мемлекеттік корпорация фи-
лиалдарының басқа бөлімдеріне 
жүгінген кезде – 10 (он) жұмыс 
күні;

құжаттар топтамасын тапсыру 
үшін күтуге ең жоғары жол 
берілетін уақыт – 15 (он бес) 
минут;

қызмет көрсетуге ең жоғары 
жол берілетін уақыт – 15 (он бес) 
минут;

- прокуратура органдарынан, 
тергеу және анықтау органда-
рынан шығатын ресми құжат-
тарға апостиль қою туралы 
анық тама беру – Мемлекеттік 
кор порацияның облыс орта лық-
тарында, республикалық маңызы 
бар қалаларда және астанада ор-
наласқан филиалдарының бө-
лімдеріне тапсырған күннен бас-
тап – 5 (бес) жұмыс күні;

Мемлекеттік корпорация фи-
лиалдарының басқа  бөлімдеріне 
тапсырған күннен бастап – 10 
(он) жұмыс күні;

2) құжаттар топтамасын тап-
сыру және құжаттарды алу ке-
зінде кезекте күтудің ең жоғары 
жол берілетін уақыт – 15 (он бес) 
минут;

3) қызмет көрсетудің ең жо-
ғары жол берілетін уақыты – 15 
(он бес) минут.

Д.АХЫЛБЕКОВА,
ҚРБП ҚСжАЕК-ның 
Қызылорда облысы 

бойынша басқармасы 
қылмыстық саласында 

құқықтық ақпаратты
қалыптастыру бөлімінің 

прокуроры 

Құқықтық статистика және 
арнайы есепке алу 
органдарымен 
көрсетілетін мемлекеттік 
қызмет алу тәртібіндегі 
оң өзгерістер туралы

«Әлшекей Бектібайұлы 
атын  дағы дәстүрлі өнерді да-
мыту қоры» қоғамдық қоры 
қа зақтың күйшілік өнерінде 
өзіндік қол таңбасын қалыптас-
тырған халық композиторы, 
Сыр өңірінің ай тулы күйшісі 
Әл шекей Бекті байұлының кеуде 
тұғырын әзір леуге конкурс жа-
риялайды.

Кеудетұғырға қойылатын 
талаптар:

- қоладан құйылып жасалуы;
- биіктігі 900-1000 мм болуы 

тиіс;
- тұғыры граниттен жасалуы 

тиіс.                     
Тұғырдың өлшемдері:

бірінші деңгейі паралле-
лепи пед – қырлары 
1000х1000х400мм; 

екінші деңгейі паралле-
лепипед – қырлары 
600х600х1300мм; 

үшінші деңгейі паралле-
лепипед – қырлары 
700х700х300мм.

Өтінімдер конкурс жария-
ланған күннен бастап 10 күн 
ішінде қабылданады. Барлық 
сұрақтар бойынша жауапты 
+7 7015216096 нөмірлі 
телефоннан алуға болады, 
электрондық пошта: 
o_danebekov@mail.ru.

Осы жылдың 20 тамызы күні 82 
жасында Сыр елінің аяулы перзенті, 
қоғам қайраткері, «Құрмет белгісі», 
«Халықтар достығы», «Құрмет» ор-
дендерінің иегері, Жаңақорған, Жа-
лағаш, Сырдария аудан дарының 
«Құр  метті азаматы» Сәмит Дал да-
баев өмір  ден озды. 

С.Далдабаев 1938 жылы қараша 
айының 5 жұлдызында Қызылорда 
облысы Жалағаш ауданында қазіргі 
«Еңбек» ауылдық округінің бұрынғы 
«Ынтымақ» елді мекенінде колхозшы-
шаруаның отбасында дүниеге келген.

Туған ауылда жетіжылдық мек-
тепте оқып, 1956 жылы Жалағаш қыс-
тағындағы орта мектепті күміс ме-
дальмен бітірген. Сол жылы Алматы 
зоотехникалық-малдәрігерлік инс титу-
тына түсіп, 1961 жылы мал дәрігері 
мамандығы бойынша бітіріп шығады. 
Жоғары оқу орнын бітіргеннен кейін 
жолдамамен Қызылорда облысына 
оралып, еңбек жолын Тереңөзек 
ауданының «Терең өзек» совхозында 
(қазіргі Шаған ауылдық округі) бас 
мал дәрігері қыз метінен бастап, 
1964 жылдан Тереңөзек, Сырдария 
аудандары, қосылып тұрған жылдарда 
Сырдария ауданының бас мал дәрігері, 
аудандық малдәрігерлік стан циясының 
бастығы қызметін ат қарды.

1965 жылы еңбекшілер депутаттары 
Сырдария аудандық Кеңесі атқару 
комитеті төрағасының бірінші орын-
басары болып тағайындалды.

1967 жылдың басында аудандар бө-
лін  геннен кейін, Тереңөзек аудандық 
ау ыл шаруашылығы басқармасының 
бас тығы және аудандық атқару комитеті 
төр  ағасының орынбасары міндетін қоса 
атқар ды.

1974 жылы Қазақстан Компартиясы 
Жа лағаш аудандық комитетінің екін ші 
хат шысы, 1975-1979 жылдары Сыр-
дария аудандық Кеңесі атқару коми-
тетінің төр ағасы қызметтерінде болды. 

Жоғары оқу ор нын бітіргеннен 
кейін қазіргі Сырда рия ауданында 
мамандығы бойынша ең бек жолын 
бастап, жиырма жылға жуық, оның 
ішінде бес жыл аудандық Кеңесі атқару 
комитетінің төрағасы болып абыройлы 
қызмет етті.

С.Далдабаев 1979 жылдың желтоқ-
сан айынан 1989 жылдың аяғына 
дейін алғаш қыда халық депутаттары 
Жаңақорған аудан дық Кеңесі атқару 
комитетінің төрағасы, кейін жеті 
жылдан астам Қазақстан Компар тиясы 
аудандық комитетінің бірінші хат шысы 
қызметтерінде болып, ауданның өсіп- 
өркендеуіне ерекше еңбек сіңірді. Бұл 
жылдары Жаңақорған ауданының әлеу-
меттік, мәдени, экономикалық дамуы 

жоғары деңгейден көрінді. Кезінде 
жемісті, абыройлы атқарған жұмысы 
үшін С.Далда баевты аудан халқы 
барлық уақытта қадір тұтып, жоғары 
бағалап келеді.

1989 жылдың соңында Қызылорда 
об лыстық партия комитетінің хатшысы 
болып сайланды. 1991 жылы қыркүйек 
айында Кеңес мемлекеті және Кеңес 
Одағы Коммунистік партиясы тара-
ған нан кейін облыстық Кеңесі атқару 
комитеті төр ағасының бірінші орын-
басары қызметінде болды.

Тәуелсіз мемлекеттігімізді құрудың, 
қалыптастырудың аса қиын да ауырт-
па лығы мол кезеңде, 1992 жылы ақпан 
айында басқару жүйесіне әкімдік 
институты енгеннен бастап, 6 жыл 
Жалағаш ауданының алғашқы әкімі 
міндетін атқарды.

Аудан 1997 жылға дейінгі ел эконо-
микасындағы күйзелісті зардапсыз, 
ұйым шылдықпен өткізді. Ауыл шаруа-
шылығы кәсіпорындары, елді мекендер 
бөлшек тенбей, ыдырамай тұтастығын 
сақтады. Негізгі дақыл – күріш егісінің 
көлемі де, өнім ділігі де өз дәрежесінде 
облыста ал дыңғы қатарда болды. 
Ауданда бірде-бір әлеуметтік, мәдени 
орындар, балабақ шалар талан-та ражға 
түскен жоқ.

С.Далдабаев қай жұмыста болмасын 
абыройлы еңбегінің нәтижесінде 1997 
жылдан 6 жыл облыстық Тәртіптік 
Кеңесінің төрағасы, саяси мемлекеттік 
қызметінде болып, 2003 жылы мамыр 
айында зейнетке шықты.

Сәмит Далдабаев ауыл шаруа-

шы лығы ғылымдарының канди даты, 
1978 жылы СОКП Орталық Коми-
теті жа нындағы Жоғарғы партия 
мектебін бітір ді, Алматы қаласындағы 
Қазақстан инженерлік-технологиялық 
университетінің құрметті профессоры. 
Зейнет демалысына шыққаннан кейін 
де Қорқыт ата атындағы Қызылорда 
мемлекеттік университетінде аға оқы-
тушылық қызметін атқарды.

2006 жылдан селолық тұтыну коопе-
ративтері облыстық қауымдастығы 
(ассо  циа циясы) қоғамдық ұйымының 
төрағасы.

С.Далдабаев 1965 жылдан 30 жыл 
үзіліссіз Тереңөзек, Жалағаш, Сыр-
дария, Жаңақорған аудандық Ке-
ңестерінің, 1975 жылдан 20 жыл Қы-
зылорда облыстық Кеңесінің де путаты 
болып сайланды. 1973 жылы Қазақ 
ССР Жо ғарғы Кеңесі Президиумы-
ның Жар  лығымен Қазақ ССР-на еңбегі 
сіңген ауыл шаруашылығы қыз меткері 
атанса, 1998 жылы Ел Прези дентінің 
Жарлығымен Қазақстан Респуб лика-
сына еңбегі сіңген қызметкер құрметті 
атағына ие болды.

1971 жылы «Құрмет белгісі», 1981 
жылы «Халықтар достығы» орден дері-
мен, Кеңес Одағының 2 медалі мен, 3 
ескерткіш медалімен, 2010 жылы жел-
тоқсан айында Қазақстан Республи-
касы ның «Құрмет» орденімен, 5 мәрте 
Қа зақстан Республикасының ескерткіш 
ме дальдарымен, бірнеше рет орталық, 
облыстық басқару органдарының Құр-
мет грамо таларымен, алғыс хатта рымен 
мара патталды.

Жолдасы Өміртайқызы Айгүл – 
мұғалім, 3 ұл, 6 қыз бала тәрбиелеп, 
өсірген үлкен отбасының анасы.

Қорыта айтқанда, Сәмит Далдабаев 
Қызылорда облысының 4 ауданында 
(оның ішінде 23 жыл 3 ауданда бірінші 
басшы), 10 жылға жуық облыстық 
партия Комитетінің хатшысы, облыстық 
Кеңесі атқару комитеті төрағасының 
бірінші орынбасары, облыс әкімдігінде 
басшылық қызметтер атқарып, Сыр 
елінің өсіп-өркендеуіне үлкен үлес қо-
сып келе жатқан республикаға белгілі 
азаматтың бірі болды.

Қазыналы қария, абыз ардагер 
Сәмит Далдабаевтың жарқын бейнесі 
Сыр елі халқының жадында мәңгі 
сақталады. Оның ғибратты ғұмыры мен 
игі істері ұрпаққа үлгі болып қалады. 

Қызылорда облысының әкімдігі, 
облыстық мәслихат, «Nur Otan» 

партиясының облыстық филиалы, 
облыстық Қоғамдық кеңес және 

облыстық Ардагерлер кеңесі

СӘМИТ ДАЛДАБАЕВ

Ол адал еңбегімен туған 
еліне қалтқысыз қызмет ет-
кен жылы жүректі жайсаң 
жан еді. Облыс экономикасы 
мен мәдениетін ілгері бас-
тыруда жасаған еңбектері 
халық жадында сақталған.

Өмірде адамдардың ғұ-
мыры сан түрлі жағдайда 
өр биді. Сәкеңнің  өмір жо-
лы бірыңғай тегіс болған 
жоқ. Бірақ қандай жұмыста, 
қандай қиын шы лықта бол-
масын еңбекққорлы ғымен, 
адамгершілігімен алып шық-
ты. Барлық қызметін абы-
роймен атқарды. Осы орайда 
тағдырдың қандай толқыны 
болса да сабырлылықпен 
кө теріп, келешегін ой түбі-
не сақтап, көптеген жақсы-
лықтарға, мұрат-мақсат та-
ры на қол жеткізіп отырған 
Сәмит Далдабаев бақытты 
ғұмыр кешті деп айта ала-
мын.

Жақсы адамның бойында-
ғы өмірге деген құлшыныс, 
дүние-мүлік пен байлыққа 
бой алдырмау, жақсыға жа-
қын жүру, сыйласа білу 
тә різді адами қасиеттерді 
Сә кеңнің бойынан табуға 
бо латын еді. Көпті көрген 
кө ңіліне көп нәрсені түйген, 
жаны жайсаң, кішіпейіл адал 
еңбегімен абырой биігіне 

көтерілген азамат болғанын 
нық сеніммен айта аламыз. 
Сыр елі абыздарының бірі 
болған Сейілбек Шаухама-
нов ағамыз кезінде С.Дал-
дабаевқа “Ол іскерлікті асы-
ғыстықпен, талапшылық ты 
дөрекілікпен, кішіпейіл ді лік-
ті жалпақшешейлікпен, тіл-
алғыштықты қолбалалықпен 
шатастырмайтын басшы 
бол ды” деп баға бергені есі-
мізде. Ол кісіден асырып кім 
айта алған? 

Ол әркез халыққа сый лы 
болды. Қай жерде бол масын 
адал қызметімен, адам гер-
шілік қасиетімен өзін сый-
лата білді. Еліне қа дірлі 
ет кен аса кішіпейіл, аза-
мат тығы басым, өзін емес, 
өзгенің қамын ойлағыш шы-
найы адал жан болуында. 
Ха лықтың мұң-мұқтажын 
тыңдап, қолынан келгенше 
жақсылық істеп, жоқ-жұ таң-
дарға қолын созып жүрді. 
Сондай азамат еді Сәкең.

Қазақта “Елдің азаматы” 
деген ұғым бар. Бұл – екінің-
біріне айтылмайтын сөз. 

Сәмит Далдабаев тірші-
лігінде осы ұғымға өзінің 
болмысымен, қадір-қасие-
тімен сараланып ие болған 
жан десек, еш  артық айт-
пағанымыз. Облыстың бір-

неше ауданының “Құр мет ті 
азаматы” атануы осы сөз де-
ріміздің нақты дәлелі болса 
керек. 

Өзің жақсы білетін, ұзақ 
жыл сыйлас болған жа қын 
адамың қайтыс болған да 
жан-дүниең құлазып, қабыр-
ғаң ның қайысатын дығы 
заң  ды құбылыс емес пе?! 
Елу жылдан аса бірге келе 
жатқан досым жайлы өткен 
шақта айту маған да оңай 
соғып отырған жоқ.

Достың да досы болады 
ғой. Сәкең – менің сыйласым, 
сырласым, қимасым, жан-
ашырым болған жан. Жарты 
ғасырдан әрі бірге келе жатыр 
едік. Кейде кейбір ұсақ-
түйек мәселелердің шешімін 
таппағанда өзімнен алты 
ай үлкендігі бар Сәкеңнің 
ақылына жүгінетінмін. Ол 
да  қолынан келген көмегін 
жасап, ақыл-кеңесін беруден 
жалықпайтын. Ол кісінің 
адами қасиеттерін сөз етер 
болсақ, қарапайымдылығы, 
туған-туысқа жанашырлығы, 
кішіні іні тұта білетін, үл-
кенді аға тұта білетін кең-
пейілділігін еске алатын 
бо ламыз. Алдындағы ағала-
рын құрметтеумен өтті. 
Сәкең өзінің еңбек жолын-
да ха лықпен тіл тауып, 
жұ мыс істеуді үйреткен 
ақыл шы-ұстаз ағаларын ба-
рынша қадірлеп өткенін 
бі леміз. Осы ретте оның 
Қозытай Әбуов, Қонысбек 
Қазантаев, Елеу Көшербаев, 
Еламан Жүнісбаевтар ту-
ралы естеліктер жазып қал-

дыр ғанын атап өтпеске 
болмайды. 

Отбасында өте жайлы, 
мінезге бай сырбаз жан бол-
ғанын жақын араласқан қа-
уым жақсы біледі. Ағайын-
туыс, жора-жолдастарының 
жақсылығы мен жаман ды-
ғы нан қалмайтын. Жаңа-
қорғандағы қызметінен кет-
кеніне отыз жылдан асса да, 
сол жақтың азаматтары осы 
уақытқа дейін қатынасып 
тұрды. Міне, бұл – ел аза-
мат тарының Сәкеңе деген 
құр метінің, сыйластығының 
бел гісі.  Осындай жан бүгін 
ара мыздан кетіп отыр.

Бұл да тағдырдың жазуы. 
Оған кім қарсы келген? Осы 
орайда Сәкеңнің отбасына 
амандық тілеймін, қайғы сал-
мағын азайтардай жақсылық-
қуаныштары мол болғай 
де гім келеді. Ендігі жерде 
қо лымыздан келетіні,  жақ-
сылығын дәріптеп, рухын 
асқақтату. Жаныңда жүрген 
жайсаң жанның қадір-қа-
сиетін ол мәңгілік мекеніне 
аттанғаннан кейін көбірек 
сезіне түседі екенсің.  

Абыройлы еңбек еткен, 
өнегелі ісі көпке үлгі бо-
лып, артына тәрбиелі із қал-
дырған, жерлестеріне абы-
ройлы да ардақты болған 
Сәмит Далдабаевтың есімі 
ешқашан ұмытылмайды. 
Аға мыздың мәңгілік мекені 
жарық болып, нұры пейіште 
шалқысын!

Тұрғанбай МАХАНОВ,
Қызылорда облысының 

Құрметті азаматы

ЕЛДІҢ АЗАМАТЫ ЕДІ

Жалағаш ауданының әкімдігі елге еңбегі сіңген, 
халқына қалтқысыз қызмет еткен, Қазақстан 
Республикасының еңбек сіңірген қайраткері, 
Жалағаш ауданының құрметті азаматы 

Далдабаев Сәмит Далдабайұлының
қайтыс болуына байланысты марқұмның отбасы 
мен туған-туыстарына қайғыларына ортақтасып, 
көңіл айтады.

*** 
«Qazaqstan» РТРК» АҚ  аймақтық  филиалдарды 

дамыту департаментінің директоры, інісі Арсений 
Дүйсенов ұлтын сүйген, халқына қалтқысыз қызмет 
еткен ардақты ел ағасы, рухты парасат-пайым иесі, 
Қазақстанның еңбек сіңірген қайраткері, Жалағаш, 
Сырдария және Жаңақорған аудандарының Құр-
метті азаматы 

Сәмит Далдабайұлының
өмірден озуына байланысты ағайын-туыс, ұрпақ-
тарына қайғырып, көңіл айтады. 

Сыр елі тағы бір ардақты азаматынан 
айырылды. Оның есімі халыққа 
жақсы таныс. Сәмит Далдабаев Сыр елі 
топырағында дүние есі гін ашып, ұзақ 
жылдар бас шылық қызметте болып, 
ел еңсесін көтеруде өз қол таңбасын 
қалдырған айтулы азамат еді. 

«Ақмешіт апталығы», 
«Ақмешіт жастары» 

және ауданның барлық 
басылымдарына 

хабарландыру 
орналастырғыңыз келсе: 

70-00-52  телефон ы арқылы 
байланысуға болады. 

E-maіl: smjarnama@mail.ru

КӨРКЕМ ГИМНАСТИКА

ҰЛЫҚ ҰЛЫС – 750 

Ақынның «Ғылым таппай 
мақтанба», «Әсемпаз болма 
әрнеге», «Жасымда ғылым 
бар деп ескермедім», «Сен-
бе жұртқа тұрса да қанша 
мақтап» секілді тағылымды 
дүниелері жастарға тәлім 
берсе,  қара сөздерінен бе
рілген үзінділер көп ші ліктің 
рухани азығына айналып 
тұр.

Мәселен, 33ші қара 
сөзінде  «Егер де мал керек 
болса, қолөнер үйренбек 
керек. Мал жұтайды, өнер 
жұтамайды. Алдау қос пай 
адал еңбегін сатқан қол
өнерлі – қазақтың әулиесі 
сол. Бірақ Құдай Тағала 
қолына азмаз өнер берген 
қазақтардың кеселдері бола-
ды.

Әуелі – бұл ісімді ол 
ісімнен асырайын деп, артық 
ісмерлер іздеп жүріп, көріп, 
біраз істес болып, өнер арт-
тырайын деп, түзден өнер 

іздемейді. Осы қолындағы 
азмұзына мақтанып, осы да 
болады деп, баяғы қазақтың 
талапсыздығына тартып, жа-
тып алады...» деген хакімнің 
ой парасаты талай пендеге 
өмір парқын паш етіп, терең 
тағылым жеткізіп тұр емес 
пе?! Ақынның қай сөзін 
алып қарасақ та жаманнан 
жиренуге, жақсымен жа-
насып, адалдықты ту етуге 

шақыратынын жазбай тани-
сыз.

Абай шығармашылығы 
туралы Мемлекет басшы-
сы ҚасымЖомарт Тоқаев  
өзінің «Абай және ХХІ 
ғасырдағы Қазақстан» ма
қаласында «Абайдың шы ғар
маларына зер салсақ, оның 
үнемі елдің алға жылжуы-
на, өсіпөркендеуіне шын 
ниетімен тілеулес болғанын, 
осы идея ны барынша 
дәріптегенін байқаймыз. 
Ал ілгерілеудің негізі білім 
мен ғылымда екенін анық 
білеміз. Абай қазақтың да-
мылсыз оқыпүйренгенін 
бар жантәнімен қалады. 
«Ғылым таппай мақтанба» 
деп, білімді игермейінше, 
биіктердің бағына 
қоймайтынын айтты. Ол «Біз 
ғылымды сатып мал іздемек 
емеспіз», – деп тұжырымдап, 
керісінше, ел дәулетті бо-
луы үшін ғылымды игеру 
керектігіне назар аударды. 
Ұлы Абайдың «Пайда ойла-
ма, ар ойла, Талап қыл артық 
білуге» деген өнегелі өсиетін 
де осы тұрғыдан ұғынуымыз 
қажет» деп шегелей түсіп,  

Абай мұрасы біздің ұлт бо-
лып бірлесуімізге, ел болып 
дамуымызға жол ашатын 
қастерлі құндылық екенін 
көрсетті. 

Қалай десек те, кемел 
ойлы кемеңгер ақынның 
ғибратты ғұмыры мен  шы
ғар малары – рухани азық, 
бай мұра. Ал оған сусын-
дап тұрамын десеңіз, Абай 
аллея сына аялдаңыз.

Абай 
аллеясына 
аялдаңыз

Нұрсұлтан Назарбаев даңғылында орналасқан 
Абай аллеясынан ғұламаның өмір жолын, оның 
түрлі аудармаларын көруге болады. 

Мейрамгүл ДАУЫЛБАЙҚЫЗЫ,
«Сыр бойы»Sb

Қызылорда төріндегі «Мұз 
айдыны» спорт кешенінде 
орналасқан көркем гимнасти-
ка залына енген мезетте сол 
ойымыздың орындалғанына 
шүкірлік еттік. Әлемде көркем 
гим настикамен негізінен қыз   
дар айналысады. Жер ша рын 
дағы барша бұқара асыға күтетін 
Олимпиада бағ дар ла масында 
спорттың бұл түрі жанкүйер 
қызығушылығын туғызатыны 
сондықтан болар. Айтулы ала-
манда бүгінге дейін еліміздің 
атынан талай саңлақтар бақ сына-
ды. Келешек кемерінде олардың 
қа тарында қызылордалық қыз
дар да көрініп жатса, оған ешбір 
таңғалмассыз деп ойлаймыз.

Мойындауымыз тиіс, түрлі 
себеппен облыста спорттың 
көптеген түрі кенже қалып келді. 
Көркем гимнастика да кезінде 
сондай күй кешті. 2011 жылы 
Қызылордада бұл бағытта ар-
найы үйірме ашылады дегенде 
көңілімізде көптеген сауалдың 
көлденең тұрғанын жасыра ал-
маймыз. Оған қажетті маманды 
да алыстан іздей қойған жоқпыз. 
Кезінде гимнастикадан зор 
табыстарға жеткен білікті маман 
Гүлмира Әбсұлтан шәкірт дай-
ындау ісіне тәуекел етті. 

– Өзіңіз білесіз, көркем 
гим настика бұрын Алматы, 
Шымкент, Қарағанды секілді 
еліміздің ірі қалаларында кеңінен 
өрістеген болатын. Еліміздің 
атынан Олимпиада және өзге де 
сайыстар төрінде бақ сынаған 
Әлия Юсупова, Анна Алябье-
ва сынды аруларды қазір кім 
білмейді? Біз де солар секілді 
үздіктерді дайындауға үміт 
арттық. Рас, алғашқыда қолымыз 
қысқа болды. Көптеген құрал
жабдық жетіспей жатты. Арнайы 
залымыз да жоқ еді. Ешқандай 
кедергі біздің жо лымызды бөгей 
алмады. Бүгінде шәкірттерімнің 
ше берлігі шыңдалды. Бұрынғы 
қиындықтар ұмыт қалды, – деді 
білікті бапкер бізбен әңгімесінде.

Жаттығу залын көзбен бар-
лай қарап өттік. Арнайы киім ки-
ген кішкентай қыздар шеберлігін 
шыңдауға барынша ниет таны-
тып жатқанын аңғардық. Көркем 
гимнастикада ұсақтүйек де-
ген жоқ. Дүбірлі додада әрбір 
қимылды білікті мамандар жіті 
назарға алады. Әрбір жарысқа 
гимнасшылар ерекше дайындық 
жасайды. Десе де, карантин 
олардың оқужаттығу шарасына 
көп кедергісін келтірді.

– Төтенше жағдай кезінде 
спорттан біршама қол үзіп 
қалдыңыздар. Бұл қыздар да
йындығына қалай әсер етті? – 
деп сұрадық бапкерден.

– Әрбір жаттығу шәкірттің 
шеберлігін шыңдайды. Бұл 

– үздіксіз процесс. Оны үзіп 
тастауға болмайды. Қатерлі 
індет салдарынан көптеген жа-
рыстар кейінге шегерілді. Бұл 
жағдайдың да бізге кері әсері 
бар. Сайыстар әрбір талантты 
жастың тәжірибесін арттырады. 
Биыл спорттың қай саласын-
да да осындай келеңсіз көрініс 
кедергісін келтіріп отыр, – деді 
ол.

Қызылордада көркем гим нас
тика үйірмесінің ашыл ға нына 
алдағы жылы он жыл толады. 
Адам өмірінде қасқағым сәт 
ретінде көрінетін шығар. Десе де 
істеген ісіне баға беретін уақыт 
екені белгілі. Бапкерлер әрбір 
күнді босқа жіберген жоқ. Күні 
кеше үйірме есігін имене ашқан 
жас өрендер бүгінде тәжірибесі 
толысқан таланттар қатарына 
қосылды. 

– Көркем гимнастиканың 
өз ерекшелігі бар. Оған шәкірт
терді өте кішкентай кезінен 
таңдаймыз. Шамамен 45 жа-
сында бізге келеді. Үйірме алғаш 
ашылғанда келген шәкірттерім 
қазір мол тәжірибе жинақтап 
үлгерді. Көптеген жарыста бақ 
сынап, жүлделі орындардан 
көрінді. Диана Қанатбек бүгінде 
спорт шебері атағын қорғады. 
Ал Толқын Әбдиева – спорт 
шеберлігінен үміткер. Қазір біз 
80нен астам шәкіртті дайын-
дап жүрміз. Олар бірнеше топқа 
бөлінген, – деді бапкер. 

Өткен жылы қызылордалық 
гимнасшылар Қазақстан кубо-
гында жеңімпаздар қатарынан 
көрінді. Командалық есепте 
сынға түскен қыздар ілмекте 

ойнаудан екінші, лентамен 
өнер көрсетуде үшінші орын-
нан көрінді. Олардың өнерін 
еліміздің білікті бап керлері 
жоғары бағалады. Қызылордалық 
гимнасшылар ұлттық құрама са-
пына қабылданды. Бұл жастарға 
үлкен жүк артатыны сөзсіз. 
Еліміздің атынан халықаралық 
деңгейде ойын көрсету тың
ғылықты дайындықты қажет 
етеді. Құрама қатарына қабыл
данған Дана Садықова, Раушан 
Асфандиярова, Ақбота Өтеген, 
Аружан Құрмантай, Құралай Са-
пар және Салтанат Сейітмұқан 
алдағы жарыстарға жанжақты 
әзірлігін жүргізіп келеді.

Әлемде көркем гимнас тикада 
алдыңғы лектен көрініп жүрген 
мемлекеттер баршылық. Әдетте, 
олардың қатарында Ресей, АҚШ, 
Канада, Франция  көш бастап тұр. 
Бұл елдерде арнайы орталықтар 
қыздардың шеберлігін шыңдап, 
тәжі ри бесін арттыруға барын-
ша қолдау көрсетеді. Қаржылы 
азаматтар осы мақсатта қо мақты 
қаржы құйып жатады. Айта 
кетейік, Ресейде Ирина Винер 
деген бапкер тұрады. Мәскеу 
қаласында ол басқаратын ар-
найы орталықта барлық жағдай 
жасалған. Онда қызмет ететін 
мамандар шәкірттердің талан-
тын танып, шеберлігін арттыру 
жолында тынбай еңбек етеді. 
Кейбір жарыстарда олармен 
жолымыз тоғысып жатады. Ол 
мамандар біздің қыздардың да 
өнеріне жоғары баға беріп жүр, 
– деді Гүлмира Қойшыбайқызы. 

Сырт көзге гимнастика оңай 
көрінетін шығар. Бірақ әрбір 
шәкірттің шыңдалуына бапкер 

қаншама тер төгеді. Жүздесу ба-
рысында бапкердің ісәрекетінен 
соны байқап үлгердік. Қателік 
жіберген қыздардың қасына 
барып, оны қалай орындау 
қажеттігін түсіндірді. Көркем 
гимнастика – би өнеріне өте 
жақын  спорт түрі. Сондықтан 
бапкердің жанында міндетті 
түрде хореограф маман қызмет 
атқарады. Осылайша шәкірттер 
көркем гимнастиканың қыр
сырына қанығып өседі.

– Биыл көптеген жарыс тар 
жоспарда бар болатын. Белгілі 
себеппен олардың барлығы 
кейінге шегерілді. Әзірге 
дайындықты үзбеуге тырысамыз. 
Қыздарымның бабында болуы-
на мән беремін. Әйтпесе, ұзақ 
уақыт бойы жасаған жұмысымыз 
бекерге кетуі мүмкін. Бұдан 
бұрын өзге өңірлердегі 
әріптестерімізбен тұрақты бай-
ланыс жасап тұратын едік. 
Бірлескен түрде оқужаттығу 
жиындары өт кізілетін. Қазіргі 
жағдайға байланысты ондай 
шаралардың барлығы кейінге 
шегерілді. Алдағы уақытта 
барлығы қалпына түседі деген 
ойдамыз, –  деді бапкер. 

Оның айтуынша, соңғы жыл-
дарда көркем гимнастиканың 
жаңа түрі қосылды. Мамандар 
оған эстетикалық топтық сай-
ыс түрі деп атау берген. Ол би 
өнеріне өте ұқсас. Сол арқылы 
гимнасшылар белгілі бір ойды 
көрерменге ұсынуына мүмкіндігі 
бар. Біз жаттығу барысында 
қыздардың осындай нөмірдің 
біріне дайындалып жатқанын 
тамашаладық. Бапкер әзірге ол 
жайында кеңірек көпшілікке жа-
рия етуді қалаған жоқ.

– Алда көптеген жарыс 
бар. Азия чемпионатында бақ 
сынауға да мүмкіндік алдық. Сол 
сайыстың бірінде осы жобамыз 
бойынша көпшілік алдында бақ 
сынаймыз. Ол қандай тосын сый 
екенін көпшілік уақытында көре 
жатар. Бұл әзірге құпия болып 
қала берсін, – деді бапкер бізбен 
әңгімесінде. 

«Талант тасада қалмайды» 
деген. Расында, биік белеске 
беттеген әрбір өрен сол жол-
да қаншама қиындықты артта 
қалдырып, асқақ арманмен алға 
қарай қадам басады. Бұл – спорт 
саласына тән құбылыс. Тіпті, оны 
инемен құдық қазған секілді ұзақ 
жүретін процесс ретінде санауға 
негіз бар. Көркем гимнастика за-
лына алғаш келген жас өреннің 
жүрек түкпірінде сондай арман
мақсаттың бүр шік жарып жата-
тынын бәріміз білеміз. Жаттығу 
залында жүрген жас қыздардың 
жанарынан болашаққа деген 
осындай талпынысын байқадық. 
«Мақсаттарың орындала бер
сін!».

Көгілдір экраннан көркем гимнасти-
каны көргенде талай мәрте қызықты 
сәттерге куә болғанымыз рас. Жарыс 
алаңында кербез қимылымен ару-
лар көпшілікті тәнті етті. Жаңа ғасыр 
тоғысында тәуелсіз елімізді жұмыр 
жердегі жұртқа таныта білген гимнас-
шы Әлия  Юсу пова қарсыластарымен 
қаншама рет бәсеке көрігін қыздырды. 
Сол бір сәтте көкейімізде «Осындай спорт 
түрі біздің өңірде де қолға алынса» деген 
ой қонақтағанын жасыра алмаймыз. 

Әділжан ҮМБЕТ,
«Сыр бойы»Sb

Би қанатындағы
көркемдік биігі

«СНПСАйданмұнай» АҚ «Бли-
новское кен орнын игеру жобасына 
қоршаған ортаға әсерді алдын ала 
бағалау. Қызылорда облысы, Сыр-
дария ауданы» жобасына әлеуметтік 
тыңдау өткізілетінін хабарлайды.

Әлеуметтік пікірінің есептік 
түрі жазбаша ұсыныстарды және 
әлеуметтік ескертулерді жинау тәсі
лімен анықтап әлеуметті БАҚ арқылы 
хабарлайды.

Әлеуметтік тыңдауды ұйым дас
тыруға жауапты тұлғаның байланыс 
деректері және жергілікті атқарушы 
органның атауы: «Қы зылорда облы
сының табиғи ресурстар және табиғат 
пайдалануды реттеу бас қармасы» 
мемлекеттік мекемесі. Тел.: +7 
(7242)605369.

Ескертулерді және ұсы ныс тарды 
қабылдайтың жергілікті атқарушы 
органның электрондық поштасы: 
prd@korda.gov.kz

Жоба бойынша құжаттама орна
ластырылған жергілікті ат қа рушы 
органның интернетресурсының ме-

кенжайы: tabigat.ekyzylorda.gov.kz
Мемлекеттік экологиялық сарап

тама жүргізу жөніндегі  мем лекеттік 
органның атауы: «Қазақстан Рес
публикасы Экология, геология 
және табиғи ресурс тар министрлігі 
Экологиялық реттеу және бақылау 
комитетінің Қызылорда облысы бой-
ынша экология департаменті» респуб
ли ка лық мемлекеттік ме кемесі.

Тапсырыс берушінің атауы және 
байланыс деректемелері: «СНПС
Айданмұнай» АҚ, Қызыл орда қ., 
Назарбаев 9. Тел.: 8 (7242) 200426 
(1060).

Ескертулерді және ұсыныс тарды 
қабылдайтың тапсырыс беру шінің 
электрондық поштасы: Abytov.a@
timal.kz, тел.:+7 700 222 19 08.

Құжаттама әзірлеушінің аты 
және байланыс деректері: «Timal 
Construction Group» ЖШС, Алматы 
қ., АльФараби даңғылы, 7, «Нұрлы 
Тау» БО 5А блогы офф. 188. Тел.: 
+7(727)3910121 ішкі 108, e mail: 
Abytov.a@timal.kz

ХАБАРЛАНДЫРУ Мұралық істің ашылғанын 
хабарлайды
Қызылорда қаласының жеке нотариу-

сы Бердалиева Мира Кыстаубаевна 2020 
жылдың 13 ақпанында қайтыс болған 
азамат Танашов Айдос Абилхаировичтің  
атынан мұралық істің ашылғанын ха-
барлайды. Мұрагерлер болса, мына 
мекен-жайға хабарласуын сұраймыз: 
Қызылорда қаласы, Мұратбаев көшесі 
2 Е (орталық ЦОН), тел.: 8 702 777 27 22.

Қазба жұмыстары Алтын Орданың 750 
жылдығы аясында жүзеге асырылып отыр. 
Оны облыстық мәдениет, архивтер және 
құжаттама басқармасы ұйымдастырды. 
Қазбаны Қорқыт ата атындағы Қызылорда 
университеті жанындағы «Археоло-
гия және этнография» ғылымизерттеу 
орталығы жүргізуде. Жергілікті археолог-
тар күшімен аршылған маңызды нысан-
дар ұзақ мерзімге сақтауға алынады. Одан 
табылған жәдігерлер облыс музейлерінің 
қорына өткізіледі.

«Асанас қалашығы – Алтын Орда 
дәуірінің эталонды ескерткішінің бірі. 
Сондықтан археологиялық зерттеу бұдан 
кейінгі жылдары да жалғасады. Оған қоса 

қорғау аймағына сәйкес қалашықтың 
аумағын қоршау жоспарланып отыр. Көне 
қала «Қазақстанның киелі жерлерінің гео-
графиясы» жобасына енгізілген. Жоба 
бо йынша өңірлік қасиетті нысандар 
тізбесінде жинақталған. Асанас – жергілікті 
маңызы бар тарихимәдени ескерткіш. Ол 
Қызылорда қаласынан оңтүстік шығысқа 
қарай 48 шақырым жерде. Көне қала Сырда-
рия ауданына қарасты Айдарлы ауылынан 8 
шақырым қашықтықта орналасқан», – дейді 
ғылымизерттеу орталығы мамандары.

Еске сала кетсек, көне Жанкент қала шы
ғының орнында ежелгі үйдің бірі қалпына 
келтірілді.

«СБ» ақпарат

Асанаста қазба 
жұмыстары басталды

Облыстағы Асанас қалашығында кешенді археологиялық 
қазба жұмыстары басталды.


